
လွင်ႈမူတ်းသႂ်တူဝ်ၸဝ်ႈၵဝ်ႇ 
လႄႈ  ႁိမ်းႁွမ်း



ၸိူင်းလွင်ႈ ၶၢဝ်းတၢင်း 1000 ဝၼ်း
ဢၼ်ဝႃႈၼႆႉ ၶႂ်ႈပွင်ႇဝႃႈသင်လႃႇ။

ၶၢဝ်းတၢင်း 1000 ဝၼ်းၼႆႉ ပဵၼ်ၸိူင်းဢၼ်ပႃးၶႅပ်းႁၢင်ႊလူၼ်ႉႁူဝ်
ၼိူင်ႈ ဢၼ်မူႇၸုမ်းငိုၼ်းၵွင်ၵၢင် တႃႇၵၢၼ်ႁႃၵိၼ်လဵင်ႉတွင်ႉ လႄႈ  
ၵၢၼ်ၵုမ်ႇထူၼ်ႈတၢင်းၵိၼ်ယႅမ်ႉ (LIFT) ၶဝ် ၵမ်ႉထႅမ်ႁဵတ်းဢွၵ်ႇ တႃႇပီႈၼွင်ႉၵူ
ၼ်းဝၢၼ်ႈၶဝ်ၼၼ်ႉယဝ်ႉ။ ၼႂ်းၸိူင်းဢၼ်ၼႆႉ ၶဝ်ႈပႃးဝႆႉ တွၼ်ႊသၢမ်ဢၼ်သေ 
ယိူင်းဢၢၼ်း တႃႇဢုပ်ႇဢူဝ်းတိုၵ်းသူၼ်း၊ ပၼ်တၢaင်းႁူႉလွင်ႈ လွင်ႈၼွင်ႇၵၢႆႇပိူင်လူင်ၶွင် 
ထၢတ်ႈလဵင်ႉၸႂ်ဢႃႇႁႃႇရႃႉ လႄႈ လွင်ႈမူတ်းသႂ် ဢၼ်ပဵၼ်ပိူင်လူင်မၼ်း၊ လွင်ႈပၢႆး
ယူႇလီလုၵ်ႈဢွၼ်ႇလဵၵ်ႉလႄႈ  လွင်ႈႁုၼ်ႈမုၼ်းမူႈယႂ်ႇ ၼႆယဝ်ႉ။ လွင်ႈၽိင်ႈယုမ်ႇယမ် 
ဢၼ်ႁၢမ်ႈၵိၼ်တၢင်းၵိၼ်၊ ၶၢဝ်ႇငၢဝ်း(ဢၼ်ဢမ်ႇၵႆႉ မၢၼ်ႇမႅၼ်ႈ) ဢၼ်ၵႆႉလႆႈငိၼ်း 
ၵူၼ်းလူင်ၵူၼ်းၵႄႇၶဝ်လၢတ်ႈ၊ ထၢတ်ႈလဵင်ႉၸႂ်ဢႃႇႁႃႇရႃႉမႄႈလုၵ်ႈဢွၼ်ႇ၊ လွင်ႈလမ်ႇလွင်ႈ 
ၶွင်လွင်ႈမူတ်းသႂ် မိူဝ်ႈသွမ်လဵင်ႉလုၵ်ႈဢွၼ်ႇလႅင် လႄႈ  လုၵ်ႈဢွၼ်ႇလဵၵ်ႉ ၸၵႂႃႇၸိူဝ်းၼႆႉ 
တေလၢတ်ႈၼေဝႆႉ ၼႂ်းၶၢဝ်းတၢင်း 1000 ဝၼ်း ၼႆႉယဝ်ႉ။

ၶၢဝ်းတၢင်းၼိူင်ႈႁဵင်ဝၼ်းၼႆႉ ပဵၼ်ၸိူင်းၼႄႁၢင်ႊဢၼ် ၵေႃႉပဵၼ်ၽူႈၵႅဝ်ပၢင် 
(ၽူႈၵမ်ႉၸွၺ်ႈ) တေလႆႈလူဢၢၼ်ႇၼေ မူႇၸုမ်းၵူၼ်းမႃးပၼ်ႁႅင်းၶဝ် ၼႆယဝ်ႉ။ 
ၼႂ်းၵူၼ်းမႃးထွမ်ႇပၼ်ႁႅင်းၼၼ်ႉ ဢမ်ႇဝႃႈ ၵူၼ်းယိင်း၊ ၵူၼ်းၸၢႆး၊ လုၵ်ႈဢွၼ်ႇ၊ ၵူၼ်းလူင် 
ၶဝ်ႈပႃးလႆႈမူတ်းမူတ်းယဝ်ႉ။ ၽူႈၵႅဝ်ပၢင် တေလႆႈထၢမ် ၵူၼ်းမႃးထွမ်ႇပၼ်ႁႅင်းၶဝ် 
ၶေႃႈထၢမ်ၵမ်ႈၽွင်ႈ ယၢမ်းၼႂ်းတွၼ်ႊၵၢင်ၸိူင်းၼိူင်ႈပွၵ်ႈ၊ တွၼ်ႊသုတ်းၸိူင်း
ၼိူင်ႈပွၵ်ႈယဝ်ႉ။ ၶေႃႈထၢမ်ၸိူဝ်းၼၼ်ႉ တေႁဵတ်းႁႂ်ႈပဵၼ်မႃး ပၢင်ဢုပ်ႇဢူဝ်း 
ၼႂ်းၵႄႈၵူၼ်းမႃးပၼ်ႁႅင်းၶဝ် ၵဵဝ်ႇလူၺ်ႈလွင်ႈတၢင်းၼႂ်းၸိူင်း ၶၢဝ်းတၢင်းၼိူင်ႈႁဵင်ဝၼ်း 
ၼၼ်ႉယဝ်ႉ။ သင်ၶႂ်ႈထၢမ် ႁႂ်ႈၸၢင်ႊဢုပ်ႇဢူဝ်းၵၼ်ထႅင်ႈၼႆၵေႃႈ မီးပၼ်ဝႆႉ ၶေႃႈထၢမ်ၽိူမ်ႉ 
တႃႇလိူၵ်ႈၸႂ်ႉ ၼင်ႇထုၵ်ႇၸႂ် ၼႂ်းတွၼ်ႊၸိူင်းတင်းမူတ်းယူႇ။ သင်ဢမ်ႇလႆႈၶၢဝ်းယၢမ်းၸိုင်

ၶေႃႈထၢမ်ၽိူမ်ႉၸိူဝ်းၼၼ်ႉ ၶၢမ်ႈပႅတ်ႈလႆႈယူႇ။ တႃႇၽူႈၵႅဝ်ပၢင် တေထိင်းပၢင်ဢုပ်ႇဢူဝ်းၵႂႃႇလႆႈ
လီလီၼၼ်ႉ ၼႂ်းပပ်ႉလိၵ်ႈၼႆႉ ယင်းပႃးဝႆႉ တွၼ်ႊဢၼ်ဝႃႈ  “ၶၢဝ်ႇပိူင်လူင်” ၼႆယူႇ။  

လူၺ်ႈမူႇၸုမ်းၵူၼ်း ဢၼ်ဢမ်ႇၼမ်လိူဝ် 20 ၵေႃႉၼၼ်ႉသေ ၽူႈၵႅဝ်ပၢင် 
ၸၢင်ႊတႄႇလူဢၢၼ်ႇၼေၸိူင်းယဝ်ႉ။ သင်တေတႄႇထၢမ်ၶေႃႈထၢမ် 
တႃႇဢုပ်ႇဢူဝ်းၵၼ်ၼၼ်ႉၼႆၸိုင် ၽႄၵူၼ်းမႃးထွမ်ႇၶဝ် ႁႂ်ႈပဵၼ်မူႇၸုမ်းဢွၼ်ႇ 
ဢၼ်ၶဝ်ႈပႃးၵူၼ်းမွၵ်ႈ (4-5)ၵေႃႉၼၼ်ႉတႃႉ။ လူၺ်ႈၽႄႁဵတ်းမူႇၸုမ်းဢွၼ်ႇသေ 
တေပဵၼ်မႃးတီႈဢၼ်မီး လွင်ႈမိုတ်ႈၵိုဝ်းၸမ်ၸႂ်ၵၼ်၊ လွင်ႈလွတ်ႈလႅဝ်း၊ လွင်ႈယူႇသႃႇလူမ်ၸႂ် 
ၼၼ်ႉယဝ်ႉ။

ၸိူင်းၼႆႉ ဢမ်ႇပေႃးယၢဝ်းၼႆသေတႃႉ မၼ်းလွင်ႈယႂ်ႇ တႃႇလႆႈၶၢဝ်းယၢမ်းဢုပ်ႇဢူဝ်းၵၼ် 
ၼမ်ၼမ်ဢိူဝ်ႈ။ ၸၢင်ႊမၵ်းတမ်းဝႆႉ ၶၢဝ်းႁိုင်တႃႇလူၼႄၸိူင်း ၼိူင်ႈၸူဝ်ႊမူင်းယူႇ။ 
သင်ၸိူင်ႉဝႃႈ ပူၼ်ႉၵႂႃႇၼိူင်ႈၸူဝ်ႊမူင်းယဝ်ႉသေတႃႉ တိုၵ်ႉလူၸိူင်းယဝ်ႉမွၵ်ႈၼိူင်ႈၶိုင်ႈ
ၵွၺ်းၼႆၸိုင် ၽူႈၵႅဝ်ပၢင် ၸၢင်ႊၵိုတ်းပႅတ်ႈ ၸိူင်းဢၼ်တိုၵ်ႉဢုပ်ႇဢူဝ်းၵၼ်ယူႇၼၼ်ႉ
သေ တႃႇသိုပ်ႇၸိူင်းဢၼ်ၵိုတ်းၶင်ႉဝႆႉၼၼ်ႉ ၸၢင်ႊၼတ်း/ ၶိၼ်း ၵူၼ်းမႃးထွမ်ႇၶဝ် 
ႁႂ်ႈမႃးထႅင်ႈပွၵ်ႈၼႃႈယူႇ။ ၵၢၼ်ဢုပ်ႇဢူဝ်းၼိူဝ်ၸိူင်းၼႆႉ ၵူၼ်းၸုမ်းၼိူင်ႈ တင်းၸုမ်းၼိူင်ႈ 
ၶၢဝ်းႁိုင်မၼ်း တေဢမ်ႇမိူၼ်ၵၼ်လႆႈသႄႈ။ ယွၼ်ႉၼၼ်လႄႈ တေႃႇၸိူင်းပေႃးတေယဝ်ႉတူဝ်ႈၼႆႉ 
ပွၵ်ႈၵမ်းတႃႇတေလႆႈထူပ်းတင်း ၵူၼ်းမႃးထွမ်ႇၶဝ်ၵေႃႈ ၸၢင်ႊတေပႅၵ်ႇပိူင်ႈၵၼ်လႆႈ 
ၵူႊမဵဝ်းမဵဝ်းယူႇယဝ်ႉ။



ယိူင်းဢၢၼ်း

လွင်ႈလႆႈတႅမ်ႈဢွၵ်ႇ ၸိူင်းၶၢဝ်းတၢင်းၼိူင်ႈႁဵင်ဝၼ်းၼႆႉ

မိူဝ်ႈထူပ်းတင်းပီႈၼွင်ႉၵူၼ်းဝၢၼ်ႈၶဝ်သေ ဢုပ်ႇဢူဝ်း လွင်ႈၸိူင်း 
ၶၢဝ်းတၢင်းၼိူင်ႈႁဵင်ဝၼ်း မိူဝ်ႈလႂ်သေဢမ်ႇဝႃႈ တၢင်းႁၼ်ထိုင်ၵမ်ႈၽွင်ႈ တႃႇၽူႈၵႅဝ်ပၢင်ၶဝ် 
တိုဝ်းၵမ်ႊႁဵတ်းၸွမ်းၼၼ်ႉၵေႃႈ လၢတ်ႈၼေဝႆႉယူႇ။

တႃႇၽိူမ်ႉထႅမ်ပၼ် လွင်ႈတၢင်းဢၼ်ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉ 
ၶွင်မႄႈလုၵ်ႈဢွၼ်ႇလႄႈ လုၵ်ႈဢွၼ်ႇ ဢၼ်ပီႈၼွင်ႉၵူၼ်းဝၢၼ်ႈၶဝ် ဢမ်ႇပႆႇႁူႉၼၼ်ႉ။

ၵူၼ်းဢႃႈသၢၵ်ႈသႅၼ်းလႂ်ဢမ်ႇဝႃႈ၊ ၵူၼ်းယိင်း ၵူၼ်းၸၢႆးဢမ်ႇဝႃႈ ႁႂ်ႈၵူၼ်းဢၼ်မီး
ယူႇၼႂ်းဝၢၼ်ႈၵူႊၵေႃႉ ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉလႄႈ  လွင်ႈမူတ်းသႂ်ၼၼ်ႉ 
ႁႂ်ႈလၢတ်ႈဢွၵ်ႇၼေ လွင်ႈမႆႈၸႂ်၊ လွင်ႈယၢပ်ႇၽိုတ်ႇၸဝ်ႈၵဝ်ႇသေ တႃႇပၼ်ႁႅင်း 
ႁႂ်ႈၵူၼ်းသႅၼ်းပၢၼ်မိူၼ်ၵၼ်ၼၼ်ႉ ဢုပ်ႇဢူဝ်းႁႃၶေႃႈၵေႈလိတ်ႈၸွမ်းၵၼ်။

မိူဝ်ႈလူဝ်ႇလွင်ႈတၢင်းၸွၺ်ႈထႅမ်ၼၼ်ႉ တႃႇပၼ်ႁႅင်း ႁႂ်ႈၵူၼ်းၵေႃႉၼိူင်ႈတင်းၵေႃႉၼိူင်ႈ 
ၸီႉၼေတၢင်းၵၼ် ႁႂ်ႈၸၢင်ႊႁႃဢဝ် တၢင်းၶႆႊၸႂ်၊ ၶၢဝ်ႇငၢဝ်းတၢင်ႇဢၼ်တီႈၵူၼ်းတၢင်ႇ
ၵေႃႉထႅင်ႈ ၼႆယဝ်ႉ။

သၢင်ႈႁႂ်ႈပဵၼ်ဢွင်ႈတီႈဢၼ် ဢမ်ႇယႂ်ႇတေႉယႂ်ႇတိူဝ်ႇၼၼ်ႉသေ ႁႂ်ႈပီႈၼွင်ႉၵူၼ်းဝၢၼ်ႈၶဝ် 
ႁတ်းလၢတ်ႈဢွၵ်ႇ လွင်ႈယုမ်ႇယမ်ၸဝ်ႈၵဝ်ႇ သိုဝ်ႈသိုဝ်ႈယူဝ်းယူဝ်း လႄႈ  
လွတ်ႈလွတ်ႈလႅဝ်းလႅဝ်းလႆႈၼၼ်ႉတႃႉ။

မီးလွင်ႈၼပ်ႉယမ် တၢင်းႁၼ်ထိုင် ၵူၼ်းၵူႊၵေႃႉတႃႉ။

ပႅၵ်ႉသမ်ႉဝႃႈ လွင်ႈတၢင်းဢၼ် ပီႈၼွင်ႉၵူၼ်းဝၢၼ်ႈလၢတ်ႈၼၼ်ႉ ၽိတ်းဝႆႉၵေႃႈယဝ်ႉ 
ယႃႇပေႁဵတ်းလွင်ႈ ထတ်းသၢင်ႈသႄႉၼႄးသင်တႃႉ။

ပၼ်ၶေႃႈၼႄတၢင်း ဢၼ်ၸႅင်ႈလႅင်းသေ ႁဵတ်းႁႂ်ႈလပ်ႉလွင်းဝႃႈ ပီႈၼွင်ႉၵူၼ်းဝၢၼ်ႈၶဝ် 
ပွင်ႇၸႂ်လီလီဝႃႈ ၸဝ်ႈၵဝ်ႇတေလႆႈႁဵတ်းဢီႈသင်ၼႆတႃႉ။

သင်ဢမ်ႇပွင်ႇၸႂ် လွင်ႈတၢင်းဢၼ်လၢတ်ႈၼေၼၼ်ႉၸိုင် ပၼ်ႁႅင်းႁႂ်ႈၶဝ် ထၢမ်ၶေႃႈထၢမ် 
ဢမ်ႇၼၼ် ယွၼ်းႁႂ်ႈသပ်းလႅင်းၼေပၼ်ထႅင်ႈ ၼႆတႃႉ။

တႃႇသႅၼ်းမူႇၸုမ်းတင်းမူတ်း ၼင်ႈလႆႈလီလီငၢမ်းငၢမ်းၼႆႉ ႁႂ်ႈမီးဢွင်ႈတီႈဢၼ်သၢင်ႇထုၵ်ႇ
လႄႈၵႂၢင်ႈတႃႉ။

တႃႇပီႈၼွင်ႉၵူၼ်းဝၢၼ်ႈၶဝ် ၶဝ်ႈၸႂ်ၼိူဝ် ၸိူင်းဢၼ်ၸဝ်ႈၵဝ်ႇမႃးထွမ်ႇယူႇၼၼ်ႉ 
လူဢၢၼ်ႇၸိူင်း လူၺ်ႈမူၼ်ႊမူၼ်ႊသိူဝ်းသိူဝ်း လႄႈ  ပႃးၸႂ်ပႃးၶေႃးတႃႉ။

ပၼ်ၶၢဝ်းယၢမ်းဢုပ်ႇဢူဝ်း တဵမ်တဵမ်ထူၼ်ႈထူၼ်ႈတႃႉ။ ၼႂ်းၶၢဝ်းယၢမ်းလူႇဢၢၼ်ႇ
ဢုပ်ႇဢူဝ်းၼၼ်ႉ ၸိူင်းၼိူင်ႈတွၼ်ႊၼႆႉ ဢုပ်ႇဢူဝ်းယဝ်ႉတူဝ်ႈလီလီယဝ်ႉၸင်ႇ 
သိုပ်ႇၵႂႃႇထႅင်ႈတွၼ်ႊၼိူင်ႈတႃႉ။

တွၼ်ႊၵၢၼ် ၽူႈၵႅဝ်ပၢင်(ၽူႈၵမ်ႉၸွၺ်ႈ)

ၽူႈၵႅဝ်ပၢင်ၼႆႉ လူၺ်ႈၸႂ်ႉၶေႃႈထၢမ် ႁႂ်ႈပဵၼ်ၼင်ႇဢၼ်ၼမ်းသေ 
တေလႆႈၵမ်ႉထႅမ်ပၼ် ႁႂ်ႈပဵၼ်မႃးလွင်ႈဢုပ်ႇဢူဝ်း ၼႂ်းၵႄႈၵူၼ်းမႃးထွမ်ႇၶဝ်ယဝ်ႉ။ 
တႃႇႁႂ်ႈၸုမ်းၵူၼ်းမႃးပၼ်ႁႅင်းၶဝ် လၢတ်ႈၵႂၢမ်းလႆႈၼႆႉ ၽူႈၵႅဝ်ပၢင် တေလႆႈလၢတ်ႈ
ၵႂၢမ်းဢိတ်းဢိတ်းၵွၺ်း။ သင်ၸုမ်းၵူၼ်းမႃးပၼ်ႁႅင်းၶဝ် ဢမ်ႇလၢတ်ႈဢွၵ်ႇၼေ 
တၢင်းႁၼ်ထိုင်ၶဝ်၊ ၶေႃႈထၢမ်ၶဝ်၊ လွင်ႈမႆႈၸႂ်ၶဝ်ၸိူဝ်းၼၼ်ႉၸိုင် လူဝ်ႇထၢမ် 
ၶေႃႈထၢမ်ၽိူမ်ႉသွၼ်ႉထႅင်ႈဢိူဝ်ႈ။

•

•

•

•

•

•

•

•

•

•

•



ၼၢင်းသၢၼ်းထူၺ်း ၵူဝ်ႇတႃႇထူး ပႃႈတွင်းၵျီႇ
ၵူဝ်ႇဢွင်ႇမိၼ်ႉ
(မေႃသွၼ်ၽုၵ်ႇသွမ်ႈ)

ၼၢင်းတူႇသႃႇ
(မေးၼၢင်း ၵူဝ်ႇဢွင်ႇမိၼ်ႉ)



လွင်ႈမူတ်းသႂ်တူဝ်ၸဝ်ႈၵဝ်ႇ
လႄႈ  ႁိမ်းႁွမ်း

တွၼ်ႊ - 3

ယိူင်းဢၢၼ်း

တႃႇယုၵ်ႉမုၼ်း ပၼ်တၢင်းႁူႉပႆႇၺႃႇ လွင်ႈၶၢဝ်းယၢမ်းဢၼ်လွင်ႈယႂ်ႇ (5)ယၢမ်း 
(ယၢမ်းၽၢႆႈယဝ်ႉ၊ ယၢမ်းယိပ်းတိူဝ်ႉ ဢၼ်ဝူၺ်ႇႁင်ႈယဝ်ႉ၊ ၵွၼ်ႇပႆႇၵိၼ်ၶဝ်ႈ၊ ၵွၼ်ႇပႆႇပွၼ်ႈ
သွမ်တၢင်းၵိၼ်လုၵ်ႈဢွၼ်ႇ၊ ၵွၼ်ႇပႆႇႁၢင်ႈႁႅၼ်းတၢင်းၵိၼ်ယႅမ်ႉ) ၵၢၼ်ဢဝ်ၽွင်သၵ်ႉသေ 
သုၵ်ႈမိုဝ်းလႄႈ  ပႅတ်ႈၶီႈလုၵ်ႈဢွၼ်ႇလီလီၼႆႉ မၼ်းလွင်ႈယႂ်ႇၼႆယဝ်ႉ။

ၶူဝ်းၶွင်တႃႇၸႂ်ႉၼႂ်းၵၢၼ်သွၼ်

ပပ်ႉၸိူင်း

ၶႅပ်းၸေႈဢၼ်ပဝ်ႇ  

ၵမ်ၸိုမ်းဢၼ်သီၸေး

•

•

•

မၢႆတွင်းတႃႇၽူႈၵႅဝ်ပၢင်။	 ။ ၼႂ်းတွၼ်ႊသုတ်းၸိူင်းၼၼ်ႉ ပႃးဝႆႉတွၼ်ႊ ၶၢဝ်ႇ 
ပိူင်လူင်ဢိူဝ်ႈ။ ၶၢဝ်ႇပိူင်လူင်ၸိူဝ်းၼၼ်ႉ ႁၢင်ႈႁႅၼ်းႁႂ်ႈလွၺ်ႈဝႆႉသေ မိူဝ်ႈဢုပ်ႇ 
ဢူဝ်းၼၼ်ႉ ဢဝ်ၵႅမ်သႂ်ႇသေလၢတ်ႈ ၼင်ႇသၢင်ႇထုၵ်ႇတႃႉ။ ၶၢဝ်ႇပိူင်လူင်ၼႆႉ 
တေၸၢင်ႊၸွၺ်ႈထႅမ်သူ ႁႂ်ႈၸၢင်ႊမူၼ်ႉမႄးလႅၵ်ႈလၢႆႊပၼ်လႆႈ 
လွင်ႈတၢင်းႁၼ်ထိုင်လႄႈ  ၶေႃႈမုၼ်းဢၼ်ၽိတ်း ဢၼ်ၸၢင်ႊမီးမႃး မိူဝ်ႈယၢမ်းဢု
ပ်ႇဢူဝ်းၵၼ်ၼၼ်ႉဢိူဝ်ႈ။

တေလူဢၢၼ်ႇၼေ ၸိူင်းၶၢဝ်းတၢင်း 1000 ဝၼ်း တွၼ်ႊ 3 ဢိူဝ်ႈၼႃႈ။

လၢတ်ႈၼေဝႆႉ ၶၢဝ်းႁိုင်မၼ်းတႃႉ။ ၶၢတ်ႈလၢမ်းဝႆႉဝႃႈ တေႁိုင် ၼိူင်ႈၸူဝ်ႊမူင်းၼႆသေတႃႉ 
ဢိင်ၼိူဝ်ၶၢဝ်းယၢမ်းတၼ်းသေ ၸၢင်ႊလိူဝ် ဢမ်ႇၼၼ် ယွမ်းၶၢဝ်းယၢမ်းပႅတ်ႈလႆႈယူႇ။

ၼႂ်းယၢမ်းလူဢၢၼ်ႇၸိူင်းယူႇၼၼ်ႉ တေထၢမ်ၶေႃႈထၢမ်ၵမ်ႈၽွင်ႈ 
တႃႇဢုပ်ႇဢူဝ်းၵၼ်ဢိူဝ်ႈၼႃႈ။

ၵၢၼ်ဢုပ်ႇဢူဝ်းၼၼ်ႉ ၸတ်းလူၺ်ႈပဵၼ်မူႇၸုမ်းလဵၵ်ႉလဵၵ်ႉဢွၼ်ႇၵေႃႈလႆႈ၊ ၵူၼ်းမႃးထွမ်ႇ
တၢင်းသဵင်ႈႁူမ်ႈၵၼ်ၵေႃႈလႆႈယူႇ။

သင်ၸိူင်ႉ လွင်ႈတၢင်းလွင်ႈယႂ်ႇသေဢၼ်ဢၼ် ၵိူတ်ႇၶိုၼ်ႈမႃးၸိုင် ၼင်ႇႁိုဝ်တေလႆႈဢုပ်ႇ
ဢူဝ်းလီငၢမ်းၼၼ်ႉ ၽူႈၵႅဝ်ပၢင်(ၽူႈၵမ်ႉၸွၺ်ႈ)မၼ်း မၢႆတွင်းဝႆႉၼႂ်းၽိုၼ်ၸေႈၼၼ်ႉလႄႈ။ 
ပေႃးႁဵတ်းၼၼ်ၵွၼ်ႇ မိူဝ်ႈၸိူင်းယဝ်ႉတူဝ်ႈၼၼ်ႉ တေၸၢင်ႊဢဝ်ဢုပ်ႇဢူဝ်းၵၼ်ၶိုၼ်းယဝ်ႉ။

1။

2။

3။

4။

5။

ၶေႃႈၼေတၢင်း

သပ်းလႅင်းၼေ ၵူၼ်းမႃးထွမ်ႇၶဝ် ၼင်ႇၼႆတႃႉ။

ၸိူင်း

မိူဝ်ႈလဵဝ် ၽူဝ်းဝႃႉလူင်း တဵမ် (1)ၶူပ်ႇယဝ်ႉ။ မေႃၸၢမ်းလုၵ်ႉၸုၵ်းယဝ်ႉသေ  တႄႇ 
ၵိၼ်တၢင်းၵိၼ်ယႅမ်ႉ ဢၼ်ၵူၼ်းႁိူၼ်းၶဝ်ၵိၼ်ၼၼ်ႉယဝ်ႉ။ ၵူဝ်ႇတႃႇထူး တင်း 
ၼၢင်းသၢၼ်းထူၺ်းၼႆႉ တူၺ်းလုၵ်ႈၸၢႆးႁၵ်ႉဢွၼ်ႇၶဝ် ႁုၼ်ႈမုၼ်းမူႈယႂ်ႇမႃးတေႃႇၼႃႈတေႃႇ 
တႃၶဝ်သေ သမ်ႉပေႃးဢမ်ႇၶႂ်ႈယုမ်ႇသၢႆတႃၶဝ်ဝႆႉယူႇဢိူဝ်ႈ။ ပႃႈတွင်းၵျႇီၵေႃႈ တႃႇ 
လၢၼ်ႁၵ်ႉဢွၼ်ႇမၼ်းၼႆသေ ၵမ်ႉႁုင်တၢင်းၵိၼ်လဵင်ႉ၊ ၵမ်ႉသွမ်တၢင်းၵိၼ်လၢၼ်ဢွၼ်ႇ၊ ၵမ်ႉ 
လဵၼ်ႈမူၼ်ႊၸွမ်းၵၼ်၊ ၵမ်ႉသၵ်ႉၶူဝ်းလွၺ်းၶူဝ်းပၼ်ၼႆသေ ၸႂ်ႉၸၢႆႇၶၢဝ်းယၢမ်းမၼ်းၼၢင်း 
မူၼ်ႊမူၼ်ႊသိူဝ်းသိူဝ်းယူႇဢိူဝ်ႈ။

လူဢၢၼ်ႇပၼ်ၸိူင်း သဵင်လင်ႊလင်ႊတႃႉ။

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၼၢင်းသၢၼ်းထူၺ်း ၾၢင်ႉမႅၼ်ႈၺႃးဝႃႈ ၽူဝ်းဝႃႉလူင်းၼႆႉ ၵႆႉပဵၼ်ၶီႈႁေႈတွင်ႉၵႂႃႇ 
ၼိူင်ႈလိူၼ်ၼိူင်ႈပွၵ်ႈႁိုဝ်၊ သွင်လိူၼ်ၼိူင်ႈပွၵ်ႈႁိုဝ် ၼႆယဝ်ႉ။ ပႃႈတွင်းၵျႇီတႄႉလၢတ်ႈဝႃႈ 
ၼႆႉပဵၼ် လွင်ႈၽဵင်ႈၽဵင်ႈပုင်ႇမၢၼ်ႇၵွၺ်း ၼႆယူႇ။ ၵူၼ်းၼႂ်းဝၢၼ်ႈၵေႃႈ ဝႃႈၼင်ႇၼၼ်ယဝ်ႉ။ 
ပႃႈတွင်းၵျႇီလၢတ်ႈဝႃႈ လုၵ်ႈဢွၼ်ႇၼႆႉ မိူဝ်ႈၶဝ်တိုၵ်ႉမူႈယႂ်ႇယူႇၼၼ်ႉ သင်မီးလွင်ႈလႅၵ်ႈ
လၢႆႊလၢႆးဝႆႉတူဝ်မႃး၊ ၼင်ႇ လုၵ်ႉတီႈၼွၼ်းဢူပ်ႇပူပ်ႇသေ တႄႇၶွမ်ႈမႃး၊ လုၵ်ႉတီႈၶွမ်ႈသေ 
တႄႇၼင်ႈမႃး၊ လုၵ်ႉတီႈၼင်ႈသေ တႄႇၸုၵ်းမႃးၼၼ်ႉ ၶဝ်ၵႆႉပဵၼ်ၶီႈႁေႈတွင်ႉၵႂႃႇဢိူဝ်ႈ 
ၼႆယူႇ။

ၼႂ်းဝၢၼ်ႈသူၼႆႉ ၸွင်ႇလုၵ်ႈဢွၼ်ႇၶဝ် ၵႆႉပဵၼ်ၶီႈႁေႈတွင်ႉၵႂႃႇႁိုဝ်။ဝူၼ်ႉဝႃႈ 
ယွၼ်ႉသင်လႄႈ ပဵၼ်ၶီႈႁေႈလႃႇ။

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ဢၼ်ၽူဝ်းဝႃႉလူင်း ၶီႈႁေႈတွင်ႉၵႂႃႇယူႇၸိူင်ႉၼႆၼႆႉ ၸွင်ႇၸႂ်ႈလွင်ႈၽဵင်ႈၽဵင်ႈယူႇ
ႁိုဝ်ၼႆ ၼၢင်းသၢၼ်းထူၺ်း ဢမ်ႇႁူႉလီလီသႄႈ။ ၼၢင်းသၢၼ်းထူၺ်းမႆႈၸႂ်မႃးဝႃႈ 
လုၵ်ႈၸၢႆးဢွၼ်ႇမၼ်း ၵႆႉၵႆႉပဵၼ်တွင်ႉႁေႈၸိူင်ႉၼႆသေ ၼမ်ႉၼၵ်းတူၵ်းၵႂႃႇလႄႈ တေဢမ်ႇ 
ၵေႃႉယႂ်ႇလႆႈလီလီယဝ်ႉ 

ၼႂ်းဢႃႈသၢၵ်ႈမွၵ်ႈၼႆႉ ပဵၼ်ၶီႈႁေႈတွင်ႉၵႂႃႇၼႆႉ ၸွင်ႇထၢင်ႇဝႃႈ  
ပဵၼ်လွင်ႈၽဵင်ႈၽဵင်ႈၵွၺ်းၼႆႁိုဝ်။ ယွၼ်ႉသင်လႃႇ။ သင်ဝူၼ်ႉဝႃႈ 
ဢမ်ႇၸႂ်ႈလွင်ႈၽဵင်ႈၽဵင်ႈၼႆၸိုင် ယွၼ်ႉသင်လႃႇ။ 

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မၼ်းၼၢင်းၵႂႃႇၶုၵ်းၸႂ်လႆႈၺႃး ၸိူင်းဢွၼ်ႇပၼ်တၢင်းႁူႉၵဵဝ်ႇလူၺ်ႈပၢႆးယူႇလီ ဢၼ်ၵႆႉ 
ၸွၼ်သေ ၽုတ်းၼႄမႃး ယၢမ်းတူၺ်းၸိူင်းၽႅဝ်မွၵ်ႈၵၢင်မၼ်းၼၼ်ႉ ဢၼ်ၵူၼ်းႁဝ်းၵႆႉ 
ၶၢမ်ႈပႅတ်ႈ  ဢၼ်ပဵၼ်လွင်ႈ “မိုဝ်းလမ်လူင်”၊ “ၸဝ်ႈယုၵ်ႉၶသူဝ်း/ၶုၼ်ၽီပႂ်ႉတူၼ်ႈမႆႉ” 
ၸၵႂႃႇၸိူဝ်းၼၼ်ႉယဝ်ႉ။ ၼႂ်းၸိူင်းပွတ်းဢွၼ်ႇပၼ်တၢင်းႁူႉၸိူဝ်းၼၼ်ႉ ပၼ်ပႆႇၺႃႇ 
တၢင်းႁူႉဝႆႉဝႃႈ တႃႇယႃႇႁႂ်ႈပဵၼ်ၶီႈႁေႈတွင်ႉၵႂႃႇၼႆႉ လူဝ်ႇၸႂ်ႉတိုဝ်းထၢင်ၽၢႆႈ၊ ၵွၼ်ႇပႆႇ 
ၵိၼ်တၢင်းၵိၼ်ၼၼ်ႉ လူဝ်ႇဢဝ်ၽွင်သၵ်ႉသေ သုၵ်ႈမိုဝ်းၼႆယဝ်ႉ။

ၼႂ်းမူႇဝၢၼ်ႈသူၼႆႉ ၵႆႉလႆႈႁပ်ႉဢဝ် ၶၢဝ်ႇငၢဝ်းၶေႃႈၵႂၢမ်းပၢႆးယူႇလီ 
ဢၼ်ၵဵဝ်ႇလူၺ်ႈ လွင်ႈမူတ်းသႂ်တူဝ်ၸဝ်ႈၵဝ်ႇ လႄႈႁိမ်းႁွမ်း တီႈလႂ်လႃႇ။

မိူဝ်ႈတူၺ်းငဝ်းႁၢင်ႊသဵင်ပီႇတီႇယူဝ်ႇၼၼ်ႉ သူလူး ၸွင်ႇၵႆႉၶၢမ်ႈပႅတ်ႈ  
ၸိူင်းပွတ်းဢွၼ်ႇလွင်ႈပၢႆးယူႇလီၼၼ်ႉႁိုဝ်။ ယွၼ်ႉသင်လႃႇ။

•

•

ၸိူင်း

ၼၢင်းသၢၼ်းထူၺ်း ႁူႉဝႆႉဝႃႈ တႃႇၵႅတ်ႇၶႄ တၢင်းပဵၼ်ၶီႈႁေႈတွင်ႉၵႂႃႇၼႆႉ လူဝ်ႇလႆႈၸႂ်ႉ 
တိုဝ်းထၢင်ၽၢႆႈ ဢၼ်လူမ်ႈမႅင်းမူၼ်း၊ ၵွၼ်ႇပႆႇၵိၼ်တၢင်းၵိၼ် တေလႆႈဢဝ်ၽွင်သၵ်ႉ 
သေသုၵ်ႈမိုဝ်း ၸၵႂႃႇၸိူဝ်းၼႆႉသေ မၼ်းၼၢင်းတိုဝ်းၵမ်ႊႁဵတ်းၸွမ်းမႃးတႃႇသေႇယဝ်ႉ။ 
 ၵွၼ်ႇပႆႇၵိၼ်တၢင်းၵိၼ် လႄႈ ၵွၼ်ႇပႆႇသွမ်လဵင်ႉတၢင်းၵိၼ်လုၵ်ႈဢွၼ်ႇၼၼ်ႉ ဢဝ်ၽွင်သၵ်ႉ 
သေ သုၵ်ႈမိုဝ်းပၼ်တႃႇသေႇယဝ်ႉ။ ၵူဝ်ႇတႃႇထူးၵေႃႈ ပၼ်ၾၢင်ႉၵူၼ်းၼႂ်းႁိူၼ်းၶဝ်တႃႇ
သေႇဝႃႈ ၵွၼ်ႇပႆႇၵိၼ်တၢင်းၵိၼ်၊ ၵွၼ်ႇပႆႇႁၢင်ႈႁႅၼ်းတၢင်းၵိၼ်၊ ဝၢႆးၶိုၼ်ႈထၢင်ၽၢႆႈယဝ်ႉ 
တေလႆႈဢဝ်ၽွင်သၵ်ႉသေ သုၵ်ႈပၼ်မိုဝ်း ၼႆယဝ်ႉ။ 

ၸိူင်း တႃႇဢုပ်ႇဢူဝ်း

မၼ်းၼၢင်းငဝ်သေ ဝူၼ်ႉၶႆႈၸႂ်ယူႇဝႃႈ ဢၼ်လုၵ်ႈၸၢႆးဢွၼ်ႇမၼ်း ပဵၼ်ၶီႈႁေႈယူႇၼႆႉ ၸွင်ႇ 
ၸႂ်ႈယွၼ်ႉလွင်ႈတၢင်း တၢင်ႇဢၼ်ထႅင်ႈႁိုဝ် ၼႆယူႇ။ မိူဝ်ႈလုၵ်ႈဢွၼ်ႇ တိုၵ်ႉမူႈယႂ်ႇ 
သေ လႅၵ်ႈလၢႆႊလၢႆးယူႇတူဝ်ၶဝ်ၼၼ်ႉ လွင်ႈတွင်ႉႁေႈၼႆႉ ပဵၼ်လွင်ႈၽဵင်ႈၽဵင်ႈပုင်ႇမၢၼ်ႇ 
ၼင်ႇဢၼ်ၵူၼ်းတင်းၼမ်ယုမ်ႇဝႆႉၼၼ်ႉၵွၺ်းႁႃႉ။

မၼ်းၼၢင်းၸူးၶုၵ်းၸႂ်လႆႈ ၼၢင်းတူႇသႃႇ ၵေႃႉဢၼ်ၵႆႉပူင်သွၼ်ပၼ်မုင်ႉႁေႃႁိူၼ်းၶဝ 
် လွင်ႈတၢင်းၵူႊလွင်ႈလွင်ႈ ၵေႃႉပဵၼ်မေးၼၢင်း မေႃသွၼ်ၽၢႆႇၽုၵ်ႈသွမ်ႈ ၵူဝ်ႇဢွင်ႇမိၼ်ႉ 
ၼၼ်ႉသေ ၶႂ်ႈထၢမ်ၶေႃႈထၢမ် တီႈမၼ်းမႃးၼႆယူႇ။ မၼ်းၼၢင်းတိူင်ႇပၢင်ႇတင်းၵေႃႉပဵၼ်ၽူဝ်
မၼ်းၼၢင်းဝႃႈ သေဝၼ်းဝၼ်း လူဝ်ႇၵႂႃႇလႄႇ ႁိူၼ်းၵူဝ်ႇဢွင်ႇမိၼ်ႉၶဝ်သေ ယွၼ်းတၢင်းႁၼ်
ထိုင်တီႈၶဝ်ဢိူဝ်ႈၼေႃႈ ၼႆယူႇ။

ၵိုတ်းယင်ႉၵၢၼ်လူႇဢၢၼ်ႇၸိူင်းဝႆႉတီႈၼႆႈသေ ဢုပ်ႇဢူဝ်းတင်း 
ၵူၼ်းမႃးထွမ်ႇၶဝ်တႃႉ။ ၶၢဝ်းယၢမ်းဢုပ်ႇဢူဝ်း တေႁိုင် မွၵ်ႈ 15-20 
မဵတ်ႉဢိူဝ်ႈ။ ဝၢႆးဢုပ်ႇဢူဝ်းၵၼ်ယဝ်ႉ ၶိုၼ်းသိုပ်ႇလူဢၢၼ်ႇၸိူင်းတႃႉ။

တီႈမူႇဝၢၼ်ႈသူလူး ၸွင်ႇၵႆႉလၢတ်ႈၵၼ်ဝႃႈ မိူဝ်ႈလုၵ်ႈဢွၼ်ႇလႅၵ်ႈလၢႆႊလၢႆးယူႇ
ၼၼ်ႉ ၶီႈႁေႈတွင်ႉၵႂႃႇဢိူဝ်ႈ ၼႆယူႇႁိုဝ်။ 

တီႈမူႇဝၢၼ်ႈသူၼႆႉ ၵႆႉလၢတ်ႈၵၼ်ဝႃႈ လုၵ်ႈဢွၼ်ႇပဵၼ်တွင်ႉႁေႈ ယွၼ်ႉ 
လွင်ႈတၢင်းတၢင်ႇလွင်ႈ မဵဝ်းႁိုဝ်ၼႆလႃႇ။

သူလူး ဝူၼ်ႉၸိူင်ႉႁိုဝ်လႃႇ။ ၸွင်ႇၽွမ်ႉၸႂ်ၸွမ်း လွင်ႈယုမ်ႇယမ်ၸိူဝ်းၼၼ်ႉႁိုဝ်။ 
ယွၼ်ႉသင်လႄႈ ၽွမ်ႉၸႂ်ၸွမ်းလႃႇ။ သင်ဢမ်ႇၽွမ်ႉၸႂ်ၸွမ်းၼႆၵေႃႈ ယွၼ်ႉ 
ပိူဝ်ႈသင်လႃႇ။

ဝူၼ်ႉဝႃႈ ၸိူင်းၼႆႉ တေသိုပ်ႇပဵၼ်မႃးၸိူင်ႉႁိုဝ်ထႅင်ႈလႃႇ။ 

•

•

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မီးဝၼ်းၼိူင်ႈ ၼၢင်းသၢၼ်းထူၺ်း ဢဝ်ၽၵ်းယိူဝ်ႈၼၢင်းၶဵဝ်ၼႂ်းသူၼ်သေ တမ်းၶၢႆတီႈၵၢတ်ႇ 
ၼႂ်းဝၢၼ်ႈယူႇ။ မိူဝ်ႈၼၼ်ႉ ၸူးလႆႈထူပ်းၺႃးတင်း ၼၢင်းတူႇသႃႇ ဢၼ်မႃးသိုဝ်ႉပၼ်ႁႅင်း 
ၽၵ်းၶဵဝ်ၼၼ်ႉယဝ်ႉ။ ၼၢင်းတူႇသႃႇ ၸူးတူင်ႉတၵ်ႉမၼ်းဝႃႈ “ယူႇလီယူႇႁႃႉ၊ လုၵ်ႈဢွၼ်ႇလူး 
ယူႇလီၶႅင်လႅင်းလီယူႇႁႃႉ” ၼႆယဝ်ႉ။ ၼၢင်းသၢၼ်းထူၺ်း ၶိုၼ်းတွပ်ႇလၢတ်ႈ ၼၢင်းတူႇ 
ၸႃႇဝႃႈ “ၶွပ်ႈၸႂ်ဢၼ်မႃးပၼ်ႁႅင်းၼႃႈ၊ တိုၵ်ႉၶႂ်ႈထူပ်းသူယူႇဢိူဝ်ႈၼႆႉ၊ မိူဝ်ႈလဵဝ်ၼႆႉတႄႉ  
ႁဝ်းတင်းလုၵ်ႈဢွၼ်ႇ ယူႇလီတင်းမႄႈလုၵ်ႈယူႇ၊ ၽူဝ်းဝႃႉလူင်းၵေႃႈၸုပ်ႇၵိၼ်ၼူမ်းလီလီယူႇ၊ 
တၢင်းၵိၼ်ယႅမ်ႉ ဢၼ်ၵူၼ်းႁိူၼ်းႁဝ်းၵိၼ်ၼၼ်ႉၵေႃႈ မၼ်းၵိၼ်ၸွမ်းလႆႈလီလီယဝ်ႉဝႃႈ၊ 
ၵူၺ်းၵႃႊဝႃႈ မၼ်းၵႆႉပဵၼ်တွင်ႉႁေႈ ၼိူင်ႈလိူၼ်မွၵ်ႈၼိူင်ႈပွၵ်ႈဢိူဝ်ႈ၊ ပဵၼ်ယွၼ်ႉသင်တႄႉ 
ဢမ်ႇႁူႉယဝ်ႉ၊ ၵူၼ်းတင်းၼမ်တႄႉလၢတ်ႈဝႃႈ မိူဝ်ႈလႅၵ်ႈလၢႆႊလၢႆးယူႇတူဝ်ၼၼ်ႉ ပဵၼ်တွင်ႉ 
ႁေႈၼႆႉ ပဵၼ်လွင်ႈၽဵင်ႈၽဵင်ႈပုင်ႇမၢၼ်ႇၵွၺ်း ၼႆယူႇဢိူဝ်ႈ” ၼႆယဝ်ႉ။

ၽူဝ်းဝႃႉလူင်းပဵၼ်တွင်ႉႁေႈၼႆႉ လႅပ်ႈပဵၼ်ယွၼ်ႉလွင်ႈတၢင်းဢီႈသင်လႃႇ။•

ၸိူင်း

ၼၢင်းတူႇသႃႇၶိုၼ်းလၢတ်ႈဝႃႈ “လႆႈငိၼ်းဝႃႈ ယူႇလီၵၼ်ၼႆၵေႃႈ ၸူမ်းၸွမ်းယဝ်ႉၼႃႈ။ 
ၵဵဝ်ႇလူၺ်ႈ လွင်ႈလုၵ်ႈဢွၼ်ႇပဵၼ်တွင်ႉႁေႈၼႆႉတႄႉ ၶႂ်ႈသပ်းလႅင်းၼေပၼ် လီလ ီ
ငၢမ်းငၢမ်းဢိူဝ်ႈ။ မိူဝ်ႈမုင်ႉႁေႃႁိူၼ်းၼၢင်းသၢၼ်းထူၺ်းၶဝ် မီးယၢမ်းတၼ်းၼၼ်ႉ မႃးလႄႇ 
တီႈႁိူၼ်းၽွင်ႈလႄႈၼႃႈ။ ၶႂ်ႈဢဝ် ၶိင်သႃႈ တင်းၼမ်ႉၼဵင်ႈၶူမ်သေ ႁပ်ႉတွၼ်ႈဢိူဝ်ႈ” 
ၼႆသေ ၽိတ်ႈမွၵ်ႇဢဝ်လႄႈ ၼၢင်းသၢၼ်းထူၺ်းၵေႃႈ ႁူမ်ႁူမ်ၸူမ်းၸူမ်းသေ ဢိူဝ်ႈၸွမ်း 
ၵမ်းလဵဝ်ယဝ်ႉ။ 

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

တၢမ်းၶမ်ႈမႃး ၼၢင်းသၢၼ်းထူၺ်းႁႄ၊ ၵူဝ်ႇတႃႇထူးႁႄ ဢုမ်ႈႁွပ်ႇၽူဝ်းဝႃႉလူင်းသေ မႃးလႄႇ 
တီႈႁိူၼ်း ၼၢင်းတူႇသႃႇၶဝ်ယဝ်ႉ။ မိူဝ်ႈၶဝ်ႈမႃးၼႂ်းဝၢင်းႁိူၼ်း ၼၢင်းတူႇသႃႇၶဝ်ၼၼ်ႉ 
လႆႈၾၢင်ႉႁၼ်ဝႃႈ ဝၢင်းသူၼ်ၶဝ်ၼႆႉ မူတ်းသႂ်ဝႆႉသေ ဢမ်ႇမီးယုပ်းယၢပ်းသင် ၼႆယဝ်ႉ။ 
တီႈၸဵင်ႇသူၼ်ၼၼ်ႉၵေႃႈ မီးဝႆႉ ပုင်းယုပ်းယၢပ်းဢၼ်ပႃးၽႃႁူမ်ႇဝႆႉ ဢၼ်ၼိူင်ႈယဝ်ႉ။ 
ႁိမ်းႁွမ်းႁိူၼ်းၵူႊတီႈတီႈၼႆႉ မူတ်းသႂ်ၵႅပ်ႈလႅပ်ႈဝႆႉ တီႈလႂ်တီႈၼၼ်ႉဝႆႉလႄႈ ၶႃသွင်ၽူဝ်မေး 
သမ်ႉပေႃးဢၢမ်းဢေႃးလူင်ဝႆႉယူႇ။ ယဝ်ႉၵေႃႈ ၶိုၼ်းဝူၼ်ႉၺႃးဝႃႈ ဝၢင်းသူၼ်ႁိူၼ်းၶဝ်တႄႉ 
ဢမ်ႇမူတ်းသႂ်ၼင်ႇၼႆသႄႈ ၼႆယူႇ။ 

ႁိမ်းႁွမ်းဝၢင်းႁိူၼ်းသူလူ မီးလွင်ႈမူတ်းသႂ်မွၵ်ႈၵႃႊႁိုဝ်လႃႇ။•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇဢွင်ႇမိၼ်ႉ တင်း ၼၢင်းတူႇသႃႇ ႁူမ်ႁူမ်ၸူမ်းၸူမ်းသေ ႁပ်ႉတွၼ်ႈ 
ၼၢင်းသၢၼ်းထူၺ်းၶဝ်ယဝ်ႉ။ ၼၢင်းသၢၼ်းထူၺ်း ဢဝ်ၽၵ်းၶဵဝ်ၼႂ်းသူၼ် 
မႃးတွၼ်ႈပၼ်ၵမ်ႈၽွင်ႈၼႆလႄႈ ၼၢင်းတူႇသႃႇ ၸူးလၢတ်ႈဝႃႈ ၶွပ်ႈၸႂ်ယဝ်ႉ ၼႆယူႇ။ 
ၵူဝ်ႇတႃႇထူးယွင်ႈဢၢမ်းဝႃႈ “ဝၢင်းသူၼ် မူတ်းသႂ်လူင်ဝႆႉ တင်းမူတ်းလႃႇ” ၼႆယဝ်ႉ။  
ၽိူဝ်ႇၽႅဝ်ၼႂ်းႁိူၼ်းမႃးၵေႃႈ လႆႈၾၢင်ႉႁၼ်ၺႃးထႅင်ႈဝႃႈ ၼႂ်းႁိူၼ်းၵေႃႈ မူတ်းသႂ်ဝႆႉ 
ႁႅင်းတေႉတေႉ ၼႆယဝ်ႉ။ ၼၢင်းသၢၼ်းထူၺ်း ၶိုၼ်းယုၵ်ႉယွင်ႈဝႃႈ “ၼၢင်းတူႇသႃႇၼႆႉ 
ပဵၼ်မႄႈၸဝ်ႈႁိူၼ်းလီတေႉယဝ်ႉ။ ၼႂ်းႁိူၼ်းၵေႃႈ မူတ်းသႂ်လူင်ဝႆႉ” ၼႆယဝ်ႉ။

ႁိူၼ်းသူလူး မီးလွင်ႈမူတ်းသႂ်မွၵ်ႈၵႃႊႁိုဝ်လႃႇ။•

ၸိူင်း

ၵူဝ်ႇဢွင်ႇမိၼ်ႉထၢမ်ဝႃႈ “ၽူဝ်းဝႃႉလူင်းၵေႃႈ ၵေႃႉယႂ်ႇမႃးယဝ်ႉ။ ယူႇလီၵႅၼ်ႇၶႅင်လီယူႇ ဢမ်ႇ 
ၸႂ်ႈႁႃႉ” ၼႆယဝ်ႉ။ ၼၢင်းသၢၼ်းထူၺ်း ၶိုၼ်းထၢမ်ဝႃႈ “မိူဝ်ႈလဵဝ်တႄႉ ယူႇလီၵႅၼ်ႇၶႅင်လီယူႇ။ 
ၵူၺ်းၵႃႊ ၵူဝ်မၼ်းပဵၼ်တွင်ႉႁေႈထႅင်ႈဢိူဝ်ႈ။ မိူဝ်ႈလုၵ်ႈၸၢႆးၼၢင်းတူႇသႃႇၶဝ် ၵေႃႉလဵၵ်ႉ 
ၼၼ်ႉလူး ၸွင်ႇမၼ်းၵႆႉၵႆႉ ပဵၼ်တွင်ႉႁေႈၸိူင်ႉၼႆႁိုဝ်” ၼႆယဝ်ႉ။ ၼၢင်းတူႇသႃႇၶိုၼ်းတွပ်ႇ 
ပၼ်ဝႃႈ “တၢင်းၵိၼ်ယႅမ်ႉလုၵ်ႈဢွၼ်ႇ၊ မိုဝ်းၶဝ်၊ တၢင်းလဵၼ်ႈၶဝ်၊ ဢွင်ႈတီႈဢၼ်ၶဝ်လဵၼ်ႈ 
ၸိူဝ်းၼၼ်ႉ သႂ်ႇၸႂ်သေ ႁဵတ်းလွင်ႈမူတ်းသႂ်ပၼ်တႃႇသေႇလႄႈ ဢမ်ႇၵႆႉပဵၼ်တွင်ႉႁေႈသႄႈ” 
ၼႆယူႇ။

ၼၢင်းသၢၼ်းထူၺ်းၶိုၼ်းလၢတ်ႈဝႃႈ “ႁဝ်းၵေႃႈ သႂ်ႇၸႂ်သေ ႁဵတ်းႁႂ်ႈတၢင်းၵိၼ်ယႅမ်ႉလုၵ်ႈ
ဢွၼ်ႇ မူတ်းသႂ်လႄႈမီးလွင်ႈတမ်းၸႂ်လႆႈ တႃႇသေႇယူႇ။ ၵွၼ်ႇပႆႇလဵင်ႉတၢင်းၵိၼ်မၼ်းၵေႃႈ 
ဢဝ်ၽွင်သၵ်ႉသေ သုၵ်ႈမိုဝ်းတႃႇသေႇယဝ်ႉ။ သႂ်ႇၸႂ်သေ ႁဵတ်းပၼ်ပေႃးတၢၼ်ႇၼႆႉၵေႃႈ 
ယွၼ်ႉသင်လႄႈ တိုၵ်ႉတွင်ႉႁေႈၼႆတႄႉ ဢမ်ႇမေႃလၢတ်ႈယဝ်ႉဝႃႈ။ မႄႈၸဝ်ႈႁဝ်းလႄႈ၊ 
ၵူၼ်းတၢင်ႇၵေႃႉတႄႉလၢတ်ႈဝႃႈ မိူဝ်ႈလုၵ်ႈဢွၼ်ႇလႅၵ်ႈလၢႆႊလၢႆးယူႇၶဝ်ၼၼ်ႉ ၵႆႉပဵၼ်တွင်ႉ 
ႁေႈဢိူဝ်ႈၼႆဝႃႇ၊ ဢၼ်ပဵၼ်ၸိူင်ႉၼၼ်ၼၼ်ႉ ၶႂ်ႈႁူႉဝႃႈ ၸွင်ႇမၼ်းၸႂ်ႈ လွင်ႈၽဵင်ႈၽဵင်ႈပုင်ႇ 
မၢၼ်ႇႁိုဝ်ၼႆလႄႈ ၸင်ႇလႆႈမႃးယွၼ်းတၢင်းႁၼ်ထိုင်တီႈ ၼၢင်းတူႇသႃႇၶဝ်ဢိူဝ်ႈ” ၼႆယဝ်ႉ။ 

ၸိူင်း

ၵူဝ်ႇဢွင်ႇမိၼ်ႉ လၢတ်ႈဝႃႈ “တွင်ႉႁေႈၼႆႉ ဢမ်ႇၸႂ်ႈလွင်ႈၽဵင်ႈၽဵင်ႈပုင်ႇမၢၼ်ႇသႄႈ။ တေလႆႈ 
မီးလွင်ႈတၢင်း သေလွင်ႈလွင်ႈဢိူဝ်ႈ။ ႁဵတ်းၼႆလႄႈပေႃးၼၼ် တႃႇႁူႉလႆႈဝႃႈယွၼ်ႉသင်လႄႈ 
ၽူဝ်းဝႃႉလူင်းတွင်ႉႁေႈၼႆႉ ႁဝ်းလဵၼ်ႈၵဵမ်းတၢင်းလဵၼ်ႈဢၼ်ၼိူင်ႈၼေႃႈ” ၼႆလႄႈ  
ၵူၼ်းတင်းမူတ်းၵေႃႈ ၽွမ်ႉၸႂ်တႃႇလဵၼ်ႈၸွမ်းယဝ်ႉ။ ၵူဝ်ႇဢွင်ႇမိၼ်ႉ ဢဝ်ၸေႈ 
ၶႅပ်းႁၢင်ႊၼိူင်ႈၵွင် ဢွၵ်ႇမႃးၼႂ်းႁွင်ႈသေ တမ်းလူင်းပၼ် ၼိူဝ်သၢတ်ႇယဝ်ႉ။ 
မၼ်းသပ်းလႅင်းၼေဝႃႈ တေလႆႈဢဝ်ၸေႈၶႅပ်းႁၢင်ႊၸိူဝ်းၼၼ်ႉ ၸႅၼ်ႇပၼ် 
ႁႂ်ႈပဵၼ်ၸွမ်းၶၵ်ႉမၼ်းၼႆယဝ်ႉ။ 

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ပဵၼ်ၶႅပ်းႁၢင်ႊဢၼ်ၼႄဝႆႉလွင်ႈဝႃႈ လုၵ်ႉတီႈလွင်ႈဝူၺ်ႇႁင်ႈၵူႊမဵဝ်းမဵဝ်းသေ ႁဵတ်းႁိုဝ်ၼွင်ႇ 
ၵၢႆႇ ႁႂ်ႈလုၵ်ႈဢွၼ်ႇၼိူင်ႈၵေႃႉ ပဵၼ်တွင်ႉႁေႈသေ ထိုင်တီႈၸုတ်ႈယွမ်းထၢတ်ႈလဵင်ႉၸႂ်ဢႃႇႁႃႇ
ရႃႉၵႂႃႇၵွၼ်ႇ ၼႆယဝ်ႉ။ ၶဝ်တင်းမူတ်းဢွၼ်ၵၼ်တိူင်ႇပၢင်ႇၵၼ်သေ ဢဝ်ၸေႈၶႅပ်းႁၢင်ႊၼၼ်ႉ 
ၸႅၼ်ႇတမ်းၸွမ်းတီႈယူႇမၼ်းယဝ်ႉ။ ၵမ်းလိုၼ်းသုတ်းမႃး ဢဝ်ၶႅပ်းႁၢင်ႊၸိူဝ်းၼၼ်ႉ 
တမ်းၸွမ်းတီႈယူႇမၼ်း ပဵၼ်ၶၵ်ႉပဵၼ်တွၼ်ႊဝႆႉ မၢၼ်ႇမၢၼ်ႇမႅၼ်ႈမႅၼ်ႈယဝ်ႉ။ ၵူဝ်ႇဢွင်ႇမိၼ်ႉ 
ထၢမ်ဝႃႈ “တၢင်းၵိၼ်ဢၼ်ဢမ်ႇမူတ်းသႂ်ၼႆႉ လူၺ်ႈသဵၼ်ႈတၢင်းလၢႆမဵဝ်းသေ ၸၢင်ႊၽႅဝ်ၵႂႃႇ 
ၼႂ်းဝၢၼ်ႇၶဝ်ႈလုၵ်ႈဢွၼ်ႇၼိူင်ႈၵေႃႉလႃႇ” ၼႆယဝ်ႉ။ ၵူဝ်ႇတႃႇထူး တွပ်ႇပၼ်ဝႃႈ 
“မီးသဵၼ်ႈတၢင်း 5 မဵဝ်းဢိူဝ်ႈ။ မိုဝ်းဢၼ်ဝူၺ်ႇႁင်ႈ၊ မႅင်းမူၼ်း၊ တီႈပၢင်ႇၼႃး၊ ၶီႈ လႄႈ  
မဵဝ်းၼမ်ႉ” ၼႆယဝ်ႉ။ ၵူဝ်ႇတႃႇထူး ၶိုၼ်းထၢမ်ထႅင်ႈဝႃႈ “ပေႃးၼၼ် သဵၼ်ႈတၢင်းဢၼ်လႂ်  
ပဵၼ်လွင်ႈတၢင်းဢၼ်ႁဵတ်းႁႂ်ႈၽူဝ်းဝႃႉလူင်း ပဵၼ်တွင်ႉႁေႈလႃႇ” ၼႆယဝ်ႉ။

သဵၼ်ႈတၢင်းဢၼ်လႂ် လႅပ်ႈပဵၼ်လွင်ႈတၢင်း ဢၼ်ႁဵတ်းႁႂ်ႈၽူဝ်းဝႃႉလူင်း 
ပဵၼ်တွင်ႉႁေႈလႃႇ။

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၼၢင်းသၢၼ်းထူၺ်းလၢတ်ႈဝႃႈ “တၢင်းၵိၼ်ယႅမ်ႉလုၵ်ႈဢွၼ်ႇၼႆႉ ၵႅတ်ႇၶႄပၼ်ဝႆႉ 
ၽေးၶဵၼ်မႅင်းမူၼ်းယဝ်ႉ။ တီႈႁိူၼ်းၵေႃႈ ႁဵတ်းဝႆႉ ထၢင်ၽၢႆႈဢၼ်လူမ်ႈမႅင်းမူၼ်း 
ႁႂ်ႈၵႆတင်းတီႈဢွၵ်ႇၼမ်ႉ (50) ထတ်းပၢႆပၢႆယူႇ။ ၽၵ်းၶဵဝ်ၵေႃႈ ဢဝ်ၼမ်ႉဢၼ်သႅၼ်ႈသႂ်သေ 
သုၵ်ႈပၼ်တႃႇသေႇယဝ်ႉ။ တၢင်းၵိၼ်ယႅမ်ႉတႃႇလုၵ်ႈဢွၼ်ႇၵေႃႈ ႁၢင်ႈႁႅၼ်းပၼ် 
ႁႂ်ႈတမ်းၸႂ်လႆႈတႃႇသေႇဢိူဝ်ႈ” ၼႆယဝ်ႉ။

ၵူဝ်ႇဢွင်ႇမိၼ်ႉထၢမ်ဝႃႈ “ၶီႈလုၵ်ႈဢွၼ်ႇလူး ႁဵတ်းႁိုဝ်ပႅတ်ႈလႃႇ” ၼႆလႄႈ  
ၼၢင်းသၢၼ်းထူၺ်းတွပ်ႇဝႃႈ “လုၵ်ႈဢွၼ်ႇၶီႈသႂ်ႇၼႂ်းၵူၼ်မၼ်းၵွၺ်း။ ပေႃးယဝ်ႉ ၸင်ႇ 
ဢဝ်လွၺ်းပႅတ်ႈ မိူဝ်ႈဢၢပ်ႇၼမ်ႉသၵ်ႉၶူဝ်းၼၼ်ႉဢိူဝ်ႈ။ လုၵ်ႈဢွၼ်ႇဢမ်ႇပႆႇမေႃ
ၼင်ႈတီႈၼႂ်းထၢင်ၽၢႆႈလူး၊ မၢင်ႊပွၵ်ႈမၢင်ႊလႂ်တႄႉ ၶီႈၼိူဝ်လိၼ်ၽၢႆႇၼႃႈႁိူၼ်းသေ 
မႃမႃးၵိၼ်ၵႂႃႇပႅတ်ႈဢိူဝ်ႈ” ၼႆယဝ်ႉ။ ၵူဝ်ႇဢွင်ႇမိၼ်း ၶိုၼ်းၸီႉပိူင်းၼေဝႃႈ  
“ၼႆႉၸၢင်ႊပဵၼ်လႆႈ လွင်ႈတၢင်းဢၼ်ႁဵတ်းႁႂ်ႈလုၵ်ႈဢွၼ်ႇ ပဵၼ်တွင်ႉႁေႈဢိူဝ်ႈ” ၼႆသေ 
သပ်းလႅင်းၼေပၼ် သဵၼ်ႈတၢင်းဢၼ်ၸၢင်ႊႁဵတ်းႁႂ်ႈ တၢင်းၵိၼ်ယႅမ်ႉလုၵ်ႈဢွၼ်ႇ ဢမ်ႇ 
မူတ်းသႂ်ပႅတ်ႈၼၼ်ႉယဝ်ႉ။ 

တီႈမူႇဝၢၼ်ႈသူၼႆႉ ႁဵတ်းႁိုဝ်ၵႅတ်ႇၶႄၽေးၶဵၼ်မႅင်းမူၼ်းလႃႇ။

တီႈမူႇဝၢၼ်ႈသူၼႆႉ ၸႂ်ႉတိုဝ်းထၢင်ၽၢႆႈမဵဝ်းႁိုဝ်လႃႇ။

တီႈမူႇဝၢၼ်ႈသူၼႆႉ လႆႈႁပ်ႉဢဝ် ၼမ်ႉၵိၼ်၊ ၼမ်ႉၸႂ်ႉ၊ ၼမ်ႉဢၢပ်ႇ တီႈလႂ်လႃႇ။

တီႈမူႇဝၢၼ်ႈသူၼႆႉ ႁဵတ်းႁိုဝ်ပႅတ်ႈ ၶီႈလုၵ်ႈဢွၼ်ႇလႃႇ။

ၸွင်ႇလုၵ်ႈဢွၼ်ႇၵႆႉဢဝ် ၽုၼ်ႇမုၵ်ႉ၊ ယုပ်းယၢပ်း သႂ်ႇၼႂ်းသူပ်းၶဝ်ႁိုဝ်။

•

•

•

•

•

ၸိူင်း

ၵူဝ်ႇဢွင်ႇမိၼ်ႉ ယုၵ်ႉယွင်ႈၵူၼ်းႁိူၼ်းၵူဝ်ႇတႃႇထူးၶဝ်ဝႃႈ ၶဝ်ၵႅတ်ႇၶႄဝႆႉ ယႃႇႁႂ်ႈတၢင်းၵိၼ်
လုၵ်ႈဢွၼ်ႇလႆႈပဵၼ် ဢၼ်ဢမ်ႇမူတ်းသႂ်ၵႂႃႇ လူၺ်ႈသဵၼ်ႈတၢင်း မႅင်းမူၼ်း၊ တီႈပၢင်ႇၼႃး 
လႄႈ  မဵဝ်းၼမ်ႉ လႆႈလီတေႉတေႉၼႆယဝ်ႉ။ ၵူၺ်းၵႃႊ မီးထႅင်ႈလွင်ႈဢၼ်ၸၢင်ႊႁဵတ်း 
တႃႇၵႅတ်ႇၶႄဝႆႉ ယႃႇႁႂ်ႈသဵၼ်ႈတၢင်း ဢၼ်လုၵ်ႉတီႈၶီႈ လႄႈ  မိုဝ်းၼၼ်ႉ 
ႁဵတ်းႁႂ်ႈတၢင်းၵိၼ်ဝူၺ်ႇႁင်ႈၵႂႃႇ ၼႆယဝ်ႉ။

လူၺ်ႈပဵၼ်ၵၢၼ်လဵၼ်ႈၶၵ်ႉထူၼ်ႈသွင်သေ ၵူဝ်ႇဢွင်ႇမိၼ်ႉ ၶိုၼ်းၸႅၵ်ႇပၼ် ၸေႈၶႅပ်းႁၢင်ႊ 
ဢၼ်ပဵၼ် လၢႆးၵႅတ်ႇၶႄ သဵၼ်ႈတၢင်းဢၼ်ႁဵတ်းႁႂ်ႈတၢင်းၵိၼ်ဝူၺ်ႇႁင်ႈၼႆယဝ်ႉ။  
ၼၢင်းသၢၼ်းထူၺ်းလႄႈ ၵူဝ်ႇတႃႇထူး တမ်းဝၢင်းပၼ်လႆႈ ၶႅပ်းႁၢင်ႊလၢႆးၵႅတ်ႇၶႄၼၼ်ႉ 
ႁႂ်ႈမႅၼ်ႈၶၵ်ႉတီႈမၼ်ႈ လူၺ်ႈငၢႆႈငၢႆႈယဝ်ႉ။ 

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၼၢင်းတူႇသႃႇသပ်းလႅင်းၼေဝႃႈ မၼ်းၼၢင်းသွၼ်ပၼ်ႁႂ်ႈလုၵ်ႈၸၢႆးမၼ်း 
မေႃၼင်ႈတီႈၵွၵ်းၶီႈသေယဝ်ႉ ၶိုၼ်းဢဝ်ၵွၵ်းၶီႈၼၼ်ႉ ထွၵ်ႇပႅတ်ႈၼႂ်းထၢင်ၽၢႆႈဢိူဝ်ႈၼႆယဝ်ႉ။ 
သင်ပႅတ်ႈၶီႈလုၵ်ႈဢွၼ်ႇဝႆႉ ၼိူဝ်လိၼ်ၵွၺ်းၼႆၵေႃႈလီ၊ သုၵ်ႈသၵ်ႉသေပႅတ်ႈတီႈ  
ဢွင်ႈ 
တီႈဢၢပ်ႇၼမ်ႉသၵ်ႉၶူဝ်းၼၼ်ႉၵေႃႈလီ၊ မိူဝ်ႈလုၵ်ႈဢွၼ်ႇလဵၼ်ႈၼိူဝ်လိၼ်၊ ဢမ်ႇၼၼ် 
သင်ၶီႈဢၼ်မီးၼိူဝ်လိၼ်ၼၼ်ႉ တိတ်းၸပ်းတိၼ်လုၵ်ႈဢွၼ်ႇသေ ထိုင်မႃးၼႂ်းႁိူၼ်း၊ 
ဢမ်ႇၼၼ် မိူဝ်ႈၾူၼ်တူၵ်းၼၼ်ႉ လူၺ်ႈလၢႆးတၢင်းသေမဵဝ်းမဵဝ်းသေ ၸၢင်ႊထိုင်တီႈ 
လုၵ်ႈဢွၼ်ႇမႃးၶိုၼ်းဢိူဝ်ႈ။ ယွၼ်ႉၼၼ်လႄႈ တႃႇလုၵ်ႈၸၢႆးဢၼ်လဵၼ်ႈႁၢႆႉၼႆႉ 
ႁႂ်ႈမီးႁိမ်းႁွမ်းဢၼ် မူတ်းသႂ်လႄႈ မႅၼ်ႈငၢမ်ႇတင်းပၢႆးယူႇလီၼႆႉ ၸင်ႇလႆႈသႂ်ႇၸႂ်သေ 
ႁဵတ်ႈႁႂ်ႈဝၢင်းသူၼ်လႄႈႁိူၼ်း မီးလွင်ႈမူတ်းသႂ်ဝႆႉတႃႇသေႇဢိူဝ်ႈၼႆ ၵူဝ်ႇဢွင်ႇမိၼ်ႉ 
သပ်းလႅင်းၼေပၼ် ၼင်ႇၼႆယဝ်ႉ။

ၵူဝ်ႇတႃႇထူး လႆႈတၢင်းဝူၼ်ႉၶႆႊၸႂ်ၵႂႃႇဝႃႈ တေသိုဝ်ႉၵွၵ်းၶီႈလုၵ်ႈဢွၼ်ႇပၼ် 
ၽူဝ်းဝႃႉလူင်းသေ သွၼ်ပၼ်မၼ်း ႁႂ်ႈမေႃၶီႈသႂ်ႇၼႂ်းၼၼ်ႉၼႆသေ မၼ်းၶိုၼ်းတႅပ်းတတ်းဝႃႈ 
တေႁဵတ်းႁႂ်ႈဝၢင်းသူၼ်လႄႈႁိူၼ်း မူတ်းသႂ်ဝႆႉတႃႇသေႇ ၼင်ႇၵူဝ်ႇဢွင်ႇမိၼ်ႉၶဝ် ၼႆယဝ်ႉ။ 

တီႈမူႇဝၢၼ်ႈသူၼႆႉ လုၵ်ႈဢွၼ်ႇသႅၼ်းမွၵ်ႈၼႆႉ ၶဝ်ၵႆႉလဵၼ်ႈတီႈႁိမ်းလႂ်လႃႇ။

ယွၼ်ႉသင်လႄႈ တီႈဢၼ်လုၵ်ႈဢွၼ်ႇလဵၼ်ႈ တေလႆႈမီးလွင်ႈမူတ်းသႂ်လႃႇ။

ထၢတ်ႈလဵင်ႉၸႂ်ဢႃႇႁႃႇရႃႉလုၵ်ႈဢွၼ်ႇ တင်း လွင်ႈမူတ်းသႂ်ႁိမ်းႁွမ်းၼႆႉ မီးလွ
င်ႈၵပ်းၵၢႆႇၵၼ်ၸိူင်ႉႁိုဝ်လႃႇ။ 

•

•

•

ၼၢင်းတူႇသႃႇၼႆႉ ၵွၼ်ႇပႆႇလဵင်ႉတၢင်းၵိၼ်ယႅမ်ႉလုၵ်ႈဢွၼ်ႇၼႆႉ ဢဝ်ၽွင်သၵ်ႉသေ  
သုၵ်ႈပၼ်ပႃးမိုဝ်းလုၵ်ႈဢွၼ်ႇသေဢိူဝ်ႈ။ ယွၼ်ႉသင်လႃႇၼႆ လုၵ်ႈဢွၼ်ႇမေႃဢဝ်မိုဝ်းၶဝ် 
ယိပ်းဢဝ်တၢင်းၵိၼ်သေ သႂ်ႇၼႂ်းသူပ်းၶဝ်ဢိူဝ်ႈ ၼႆသေသပ်းလႅင်းၼေပၼ်ယဝ်ႉ။ 
ၼၢင်းသၢၼ်းထူၺ်းၵေႃႈ ယွမ်းႁပ်ႉဝႃႈ မၼ်းၼၢင်းတႄႉ ယွၼ်ႉမၼ်းဝူၼ်ႉဝႃႈ 
ၵေႃႉပဵၼ်မႄႈပွၼ်ႈလဵင်ႉႁင်းၶေႃလႄႈ ဢမ်ႇလူဝ်ႇသုၵ်ႈပၼ်မိုဝ်းလုၵ်ႈဢွၼ်ႇသႄႈၼႆလႄႈ 
ၵွၼ်ႇပႆႇသွမ်တၢင်းၵိၼ်ၼၼ်ႉ မၼ်းဢမ်ႇတွၼ်ႉသုၵ်ႈပၼ်မိုဝ်းၽူဝ်းဝႃႉလူင်းသေပွၵ်ႈၼႆယဝ်ႉ။ 
မိူဝ်ႈလဵဝ်တႄႉ မၼ်းၼၢင်းႁူႉမႃးယဝ်ႉဝႃႈ ယွၼ်ႉသင်လႄႈ ၽူဝ်းဝႃႉလူင်း ၵႆႉၵႆႉပဵၼ်တွင်ႉ 
ႁေႈၼႆ။

ၵွၼ်ႇပႆႇၵိၼ်ၶဝ်ႈ ၸွင်ႇဢဝ်ၽွင်သၵ်ႉသေ  သုၵ်ႈပၼ်မိုဝ်း လုၵ်ႈဢွၼ်ႇသူႁိုဝ်။

မိူဝ်ႈၵူၼ်းသေၵေႃႉၵေႃႉ ပွၼ်ႈသွမ်ပၼ်တၢင်းၵိၼ်လုၵ်ႈဢွၼ်ႇၼၼ်ႉ ၸွင်ႇလူဝ်ႇ 
ဢဝ်ၽွင်သၵ်ႉသေ သုၵ်ႈပၼ်မိုဝ်းလုၵ်ႈဢွၼ်ႇပႃးႁိုဝ်။ ယွၼ်ႉသင်လႄႈလႃႇ။ 
သင်ဢမ်ႇလူဝ်ႇသုၵ်ႈၼႆၵေႃႈ ယွၼ်ႉသင်လႄႈလႃႇ။

ပွၵ်ႈၵမ်းလိုၼ်းသုတ်း ဢၼ်သူဢဝ်ၽွင်သၵ်ႉသေသုၵ်ႈပၼ်မိုဝ်းလုၵ်ႈဢွၼ်ႇသူ
ၼႆႉ ပဵၼ်မိူဝ်ႈလႂ်။

ၸွမ်းလူၺ်ႈပဵၼ်ၵူၼ်းတူၺ်းထိုင်လုမ်းလႃးလုၵ်ႈဢွၼ်ႇၵေႃႉၼိူင်ႈၼႆႉ ၵွၼ်ႇပႆႇ
လဵင်ႉတၢင်းၵိၼ်လုၵ်ႈဢွၼ်ႇၼၼ်ႉ တႃႇတေဢဝ်ၽွင်သၵ်ႉသေသုၵ်ႈပၼ်မိုဝ်းလု
ၵ်ႈဢွၼ်ႇၼႆႉ မီးတၢင်းယၢပ်ႇၽိုတ်ႇၸိူင်ႉႁိုဝ်လႃႇ။

•

•

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မိူဝ်ႈတေပွၵ်ႈႁိူၼ်းၼၼ်ႉ ၵူဝ်ႇတႃႇထူး တင်း ၼၢင်းသၢၼ်းထူၺ်း ယိမ်ဢဝ်ၸေႈၶႅပ်းႁၢင်ႊ 
ဢၼ်ၼႄလွင်ႈဝူၺ်ႇႁင်ႈၼၼ်ႉမႃး တႃႇမိူဝ်းသပ်းလႅပ်းၼေ ပႃႈတွင်းၵျႇီၼႆယဝ်ႉ။ မိူဝ်ႈၽႅဝ် 
ၼႃႈလၢၼ်ႉၶၢႆၵုၼ်ႇၼႂ်းဝၢၼ်ႈၼၼ်ႉၵေႃႉ သိုဝ်ႉမိူဝ်း ၵွၵ်းၶီႈလုၵ်ႈဢွၼ်ႇ ဢၼ်ပႃးႁူၼ်ႁၢင်ႊ 
တႃႇၽူဝ်းဝႃႉလူင်းယဝ်ႉ။ ၽူဝ်းဝႃႉလူင်းၵေႃႈ မူၼ်ႊမူၼ်ႊသိူဝ်းသိူဝ်းဝႆႉ ၼင်ႇမၼ်းလႆႈ ၶူဝ်းၶွင်
တၢင်းလဵၼ်ႈဢၼ်မႂ်ႇၼိူင်ႈဢၼ်ၼၼ်ႉယဝ်ႉ။

တီႈၼႂ်းဝၢၼ်ႈသူၼႆႉ ၸွင်ႇၸၢင်ႊသိုဝ်ႉဢဝ်လႆႈ ၵွၵ်းၶီႈလုၵ်ႈဢွၼ်ႇႁိုဝ်။

တီႈၼႂ်းဝၢၼ်ႈသူ သင်ဢမ်ႇႁႃသိုဝ်ႉလႆႈ ၵွၵ်းၶီႈလုၵ်ႈဢွၼ်ႇၸိုင် 
တႃႇတေပႅတ်ႈၶီႈလုၵ်ႈဢွၼ်ႇ ၸွမ်းပၵ်းၸွမ်းပိူင်ၼႆႉ ၸၢင်ႊၸႂ်ႉတိုဝ်းလၢႆးတၢင်း
မဵဝ်းႁိုဝ်လႆႈလႃႇ။

ၸွမ်းလူၺ်ႈ ပဵၼ်ၵူၼ်းတူၺ်းထိုင်လုမ်းလႃး လုၵ်ႈဢွၼ်ႇၵေႃႉၼိူင်ႈသေ 
တႃႇတေပႅတ်ႈၶီႈလုၵ်ႈဢွၼ်ႇ ၸွမ်းပၵ်းၸွမ်းပိူင်လီလီၼႆႉ မီးလွင်ႈယၢပ်ႇၽိုတ်ႇ
ၸိူင်ႉႁိုဝ်လႃႇ။

•

•

•

ၸိူင်း တႃႇဢုပ်ႇဢူဝ်း

ၵူဝ်ႇတႃႇထူးၶႃသွင်ၽူဝ်မေး တင်ႈၸႂ်တင်ႈၶေႃးသေ တႅပ်းတတ်းသဵၼ်ႈၸႂ် တႃႇတေ
ဢဝ်လွင်ႈဢၼ်ၶဝ်ႁဵၼ်းႁူႉမႃးၼႆႉ လၢတ်ႈၼေ ပႃႈတွင်းၵျႇီ၊ တႃႇၽိုၵ်းသွၼ်ပၼ် 
ႁႂ်ႈလုၵ်ႈၸၢႆးဢွၼ်ႇၶဝ် မေႃၼင်ႈၶီႈ ၼႂ်းၵွၵ်းၶီႈ၊ တႃႇဢဝ်ၶီႈၼႂ်းၵွၵ်းၶီႈလုၵ်ႈဢွၼ်ႇၼၼ်ႉ 
ထွၵ်ႇလူင်းၼႂ်းလုၵ်းထၢင်ၸွမ်းပၵ်းၸွမ်းပိူင်၊ ၵွၼ်ႇပႆႇလဵင်ႉတၢင်းၵိၼ်လုၵ်ႈဢွၼ်ႇၼၼ်ႉ 
လူၺ်ႈဢမ်ႇလူင်ဢမ်ႇလိုမ်းသေ ဢဝ်ၽွင်သၵ်ႉသေ သုၵ်ႈပၼ်မိုဝ်းလုၵ်ႈဢွၼ်ႇပႃး ၼႆယဝ်ႉ။

ၸိူင်းတွၼ်ႊ(3) ယဝ်ႉတူဝ်ႈၵႂႃႇယဝ်ႉ။ ဢုပ်ႇဢူဝ်းၵၼ်တင်း 
ၵူၼ်းမႃးၶဝ်ႈႁူမ်ႈပႃးၶဝ်လႄႈ။ ယၢမ်းဢုပ်ႇဢူဝ်း တေႁိုဝ်မွၵ်ႈ 15-20 
မဵတ်ႉဢိူဝ်ႈ။

ၼမ်ႉၵိၼ်၊ ၼမ်ႉၸႂ်ႉ တႃႇၼႂ်းဝၢၼ်ႈသူၼႆႉ လႆႈမႃးတီႈလႂ်လႃႇ။

ၼႂ်းဝၢၼ်ႈသူၼႆႉ ၸႂ်ႉတိုဝ်းထၢင်ၽၢႆႈမဵဝ်းလႂ်လႃႇ။

ၼႂ်းဝၢၼ်ႈသူၼႆႉ ႁဵတ်းၸိူင်ႉႁိုဝ် ပႅတ်ႈၶီႈလုၵ်ႈဢွၼ်ႇလႃႇ။

ၵွၼ်ႇပႆႇၵိၼ်တၢင်းၵိၼ်ၼၼ်ႉ ၸွင်ႇဢဝ်ၽွင်သၵ်ႉသေ 
သုၵ်ႈပၼ်မိုဝ်းလုၵ်ႈဢွၼ်ႇႁိုဝ်။ ယွၼ်ႉသင်လႃႇ။

လူၺ်ႈလဵင်ႉပၼ် မဵဝ်းသႅၼ်းတၢင်းၵိၼ် လႄႈ  တၢင်းၼမ်မၼ်း မႅၼ်ႈမႅၼ်ႈသေ 
ၸွင်ႇသူဝူၼ်ႉဝႃႈ ၸၢင်ႊၵႅတ်ႇၶႄပၼ် ၽေးၶဵၼ်ထၢတ်ႈလဵင်ႉၸႂ်ဢႃႇႁႃႇရႃႉၸု
တ်ႈယွမ်းလႆႈယူႇႁိုဝ်။ ယွၼ်ႉသင်လႃႇ။

လွင်ႈမူတ်းသႂ်ႁိမ်းႁွမ်း လႄႈ  ထၢတ်ႈလဵင်ႉၸႂ်ဢႃႇႁႃႇရႃႉလုၵ်ႈဢွၼ်ႇ ၸွင်ႇ 
မီးလွင်ႈၼွင်ႇၵၢႆႇၵၼ်ႁိုဝ်။ ၼွင်ႇၵၢႆႇဝႆႉၸိူင်ႉႁိုဝ်လႃႇ။

ၸိူင်းဢၼ်ၼႆႉ ၼႂ်းၸၢတ်ႈပၢၼ်တေႉလူး ၸွင်ႇၸၢင်ႊပဵၼ်လႆႈႁိုဝ်။ 
လွင်ႈတၢင်းမဵဝ်းၼၼ်ႉ ၼႂ်းမူႇဝၢၼ်ႈသူလူး ၸွင်ႇလႅပ်ႈပဵၼ်ဝႆႉယူႇႁိုဝ်။

•

•

•

•

•

•

•



ႁႂ်ႈၵူၼ်းမႃးထွမ်ႇငိၼ်းၶဝ် ၶိုၼ်းၶူၼ်ႉၶႆႊထတ်းသၢင်တူၺ်း လွင်ႈၵၢၼ်ႁဵၼ်း 
ဢၼ်ၶဝ်လႆႈငိၼ်းမႃး ၸွမ်းၸိူင်းတင်းမူတ်းၼၼ်ႉတႃႉ။

ၵၢၼ်ၶူၼ်ႉၶႆႊထတ်းသၢင် ၶၢဝ်ႇပိူင်လူင် ၵဵဝ်ႇလူၺ်ႈလွင်ႈမူတ်းသႂ် ၼမ်ႉ၊ ႁိမ်းႁွမ်း လႄႈ  တူဝ်ၶိင်းၸဝ်ႈၵဝ်ႇ

ၵူၼ်းမႃးထွမ်ႇၶဝ်ၼႆႉ ၽွတ်ႈႁဵတ်းပၼ်မူႇၸုမ်းဢွၼ်ႇ ၼိူင်ႈၸုမ်းလႂ် (4-5) ၵေႃႉတႃႉ။ 

ၼႂ်းမူႇၸုမ်းဢွၼ်ႇၼၼ်ႉ ႁႂ်ႈၶဝ်ဢုပ်ႇဢူဝ်းၵၼ် လွင်ႈတၢင်း ၵၢၼ်ႁဵၼ်းဢၼ်လီသူင်ၸႂ် လႄႈ  

ဢၼ်လွင်ႈယႂ်ႇ ၸိူဝ်းဢၼ်လႆႈငိၼ်းမႃး ၼႂ်းၸိူင်း ၼၼ်ႉတႃႉ။ မိူဝ်ႈဢုပ်ႇဢူဝ်းၵၼ်ယဝ်ႉတၢၼ်ႇတၢၼ်ႇ

ၼၼ်ႉ လၢတ်ႈၼေၶဝ်ဝႃႈ လွင်ႈၵၢၼ်ႁဵၼ်းသွင်လွင်ႈ ဢၼ်ဢုပ်ႇဢူဝ်းၵၼ်ဝႆႉၼႂ်းမူႇၸုမ်းဢွၼ်ႇၼၼ်ႉ 

တေလႆႈၶိုၼ်းပိုၼ်ႊၽႄၼေ ၵူၼ်းတၢင်ႇၸုမ်းဢိူဝ်ႈ ၼႆတႃႉ။

ႁႂ်ႈမူႇၸုမ်းဢွၼ်ႇ ၶိုၼ်းပိုၼ်ႊၽႄၼေ လွင်ႈၵၢၼ်ႁဵၼ်း ဢၼ်ၶဝ်ဢုပ်ႇဢူဝ်းၵၼ်ဝႆႉၼၼ်ႉတႃႉ။ 

လွင်ႈတၢင်းဢၼ်ၶဝ်ပိုၼ်ႊၽႄၼေၼၼ်ႉ ၵေႃႉပဵၼ်ၽူႈၵႅဝ်ပၢင် တႅမ်ႈလူင်းဝႆႉ တီႈၽိုၼ်ၸေႈတႃႉ။ 

လွင်ႈတၢင်းဢၼ် မူႇၸုမ်းဢွၼ်ႇၸုမ်းလႂ်ၸုမ်းၼၼ်ႉ လၢတ်ႈၼေၼၼ်ႉ ၶေႃႈၸႂ်ႉၵႂၢမ်းလၢတ်ႈၶဝ ်

 ဢမ်ႇမိူၼ်ၵၼ်သေတႃႉ သင်တီႈပွင်ႇမၼ်းမိူၼ်ၵၼ်ဝႆႉၸိုင် ၽူႈၵႅဝ်ပၢင် 

လူဝ်ႇလေႃးၵၼ်သေတႅမ်ႈႁႂ်ႈပဵၼ် ၵၢၼ်ႁဵၼ်းၼိူင်ႈဢၼ်ၵွၺ်း။

သင်ၵူႊၸုမ်းၸုမ်းပိုၼ်ႊၽႄၼေယဝ်ႉယဝ်ႉၸိုင် ၽူႈၵႅဝ်ပၢင် လူဝ်ႇထၢမ်ပၼ်ၶေႃႈထၢမ်ၼင်ႇ 

ပႃႈတႂ်ႈၼႆႉသေ ႁႂ်ႈၵူႊၵေႃႉၶဝ်ႈႁူမ်ႈဢုပ်ႇဢူဝ်းတႃႉ။ ၶႂ်ႈထၢမ် ၶေႃႈထၢမ်သင်ထႅင်ႈ။ 

လွင်ႈဢၼ်လၢတ်ႈဝႆႉၸိူဝ်းၼၼ်ႉ ၸွင်ႇပႃးၵၢၼ်ႁဵၼ်း ဢၼ်လမ်ႇလွင်ႈမၼ်းႁိုဝ်။ 

ဝၢႆးသေဢုပ်ႇဢူဝ်းၵၼ်ယဝ်ႉ ၶိုၼ်းထၢမ်ဝႃႈ ၵၢၼ်ႁဵၼ်းဢၼ်လႂ်ၼႆႉ လူၺ်ႈၵူၼ်းၵေႃႉလႂ်ၵေႃႉၼၼ်ႉသေ 

ၸၢင်ႊႁဵတ်းပၼ် တႃႇတူဝ်ၸဝ်ႈၵဝ်ႇ ဢမ်ႇၼၼ် ၸွၺ်ႈထႅမ်ပၼ်ၵူၼ်းၼႂ်းမုင်ႉႁေႃႁိူၼ်းၸိူင်ႉႁိုဝ် 

ၼႆတႃႉ။ ႁႂ်ႈႁႃဢူၺ်းၵေႃႉ တႃႇဢုပ်ႇတေႃႇၼိူင်ႈၵေႃႉသေ ပိုၼ်ႊၽႄၼေ လွင်ႈတၢင်းဢၼ်ၸဝ်ႈၵဝ်ႇ

ဢၢၼ်းႁဵတ်းၼၼ်ႉ တီႈဢေႇသုတ်းမၼ်း ၼိူင်ႈမဵဝ်းတႃႉ။ ယဝ်ႉၵေႃႈ လၢတ်ႈႁႂ်ႈ ဢူၺ်းၵေႃႉဢၼ်ၸဝ်ႈ

ၵဝ်ႇဢုပ်ႇတေႃႇယဝ်ႉၼၼ်ႉ ၶိုၼ်းပိုၼ်ႊၽႄၼေ လွင်ႈဢၼ်မၼ်းဢၢၼ်းႁဵတ်းၼၼ်ႉတႃႉ။

•

•

•

•

1။ တႃႇၵႅတ်ႇၶႄ လွင်ႈမိုဝ်းဝူၺ်ႇႁင်ႈၼႆႉ ၼႂ်းယၢမ်းလွင်ႈယႂ်ႇၼၼ်ႉ ဢဝ်ၽွင်သၵ်ႉသေ  
သုၵ်ႈမိုဝ်းပၼ်တႃႉ။ ၵွၼ်ႇပႆႇၵိၼ်တၢင်းၵိၼ်လႄႈ ဝၢႆးသေယိပ်းတိူဝ်း ဢၼ်ဝူၺ်ႇ 
ႁင်ႈယဝ်ႉၼၼ်ႉ ယႃႇလိုမ်းဢဝ်ၽွင်သၵ်ႉသေ သုၵ်ႈပၼ်မိူဝ်းလုၵ်ႈဢွၼ်ႇၼႃႈ။ 
ႁိမ်းထၢင်ၽၢႆႈလႄႈ  ႁွင်ႈၵိၼ်ၶဝ်ႈၼၼ်ႉ တမ်းဝႆႉပၼ် ၼမ်ႉလႄႈ  ၽွင်သၵ်ႉ ႁႂ်ႈၸၢင်ႊ
ဢဝ်သုၵ်ႈမိုဝ်းလႆႈငၢႆႈငၢႆႈတႃႉ။

ၵွၼ်ႇပႆႇႁၢင်ႊႁႅၼ်းတၢင်းၵိၼ်၊ ၵွၼ်ႇပႆႇႁုင်မိုဝ်ႉၼၼ်ႉ ဢဝ်ၽွင်သၵ်ႉသေ သုၵ်ႈမိုဝ်းသူတႃႉ။

ၵွၼ်ႇပႆႇၵိၼ်တၢင်းၵိၼ်ၼၼ်ႉ ဢဝ်ၽွင်သၵ်ႉသေ သုၵ်ႈမိုဝ်းသူတႃႉ။

ၵွၼ်ႇပႆႇလဵင်ႉတၢင်းၵိၼ်လုၵ်ႈဢွၼ်ႇ (ႁူမ်ႈပႃးတင်းသွမ်ၼူမ်း)ၼၼ်ႉ ဢဝ်ၽွင်သၵ်ႉသေ 
သုၵ်ႈမိုဝ်းသူတႃႇသေႇတႃႉ။

ဝၢႆးသုၵ်ႈပၼ်ၵူၼ်ႈလုၵ်ႈဢွၼ်ႇသူယဝ်ႉၼၼ်ႉ ဢဝ်ၽွင်သၵ်ႉသေ 
သုၵ်ႈပၼ်မိုဝ်းသူၵူႊပွၵ်ႈတႃႉ။

ဝၢႆးသေၶိုၼ်ႈထၢင်ၽၢႆႈယဝ်ႉ (ဢမ်ႇၼၼ်) ယိပ်းတိူဝ်ႉဢၼ်ဝူၺ်ႇႁင်ႈယဝ်ႉၼၼ်ႉ 
ဢဝ်ၽွင်သၵ်ႉသေ သုၵ်ႈပၼ်မိုဝ်းသူတႃႉ။  

•

•

•

•

•

2။ တႃႇလႆႈ တၢင်းၵိၼ်ယႅမ်ႉ ဢၼ်မူတ်းသႂ်လႄႈ တမ်းၸႂ်လႆႈၼႆႉ တိုဝ်းၵမ်ႊႁဵတ်းၸွမ်း 
ၼင်ႇပႃႈတႂ်ႈၼႆႉတႃႉ။

ႁႂ်ႈႁိမ်းႁွမ်း ဢၼ်တုမ်ႉတိူဝ်ႉတင်း တၢင်းၵိၼ်ယႅမ်ႉၼၼ်ႉ မူတ်းသႂ်ဝႆႉတႃႉ။ 

(ၵၢၼ်သုၵ်ႈမိုဝ်း၊ ၵၢၼ်မူတ်းသႂ်ပၼ် ဢွင်ႈၼႃႈတီႈပိုၼ်ႉၸိူဝ်းပဵၼ်ပိူင်လူင်လႄႈ  

ၶူဝ်းၶွင်ၸႂ်ႉတိုဝ်း။ ၵၢၼ်ၵႅတ်ႇၶႄပၼ် ယႃႇႁႂ်ႈ မူင်ႈမႅင်း၊ တူဝ်သတ်း ၶဝ်ႈထိုင်လႆႈ 

ဢွင်ႈတီႈဢၼ်ႁၢင်ႈႁႅၼ်းတၢင်း ၵိၼ်ယႅမ်ႉၵေႃႈ ၶဝ်ႈပႃးဢိူဝ်ႈ။)

•



ၸႂ်ႉတိုဝ်းၼမ်ႉ ဢၼ်မူတ်းသႂ်လႄႈ တမ်းၸႂ်လႆႈၼၼ်ႉတႃႉ။

တၢင်းၵိၼ်ယႅမ်ႉဢၼ်လိပ်း ဢၼ်ဢမ်ႇပႆႇလႆႈႁုင်လႄႈ ဢၼ်တူမ်ႈႁုင်ယဝ်ႉၼၼ်ႉ 

ၸႅၵ်ႇၽႄၵၼ်သေဝႆႉတႃႉ။

တူမ်ႈႁုင် တၢင်းၵိၼ်ယႅမ်ႉႁႂ်ႈသုၵ်းလီလီတႃႉ။

သိမ်းတၢင်းၵိၼ်ယႅမ်ႉဝႆႉ တီႈဢွင်ႈတီႈ ဢၼ်တမ်းၸႂ်လႆႈၼၼ်ႉတႃႉ။

ႁေႉႁၢမ်ႈဝႆႉ ယႃႇႁႂ်ႈတူဝ်သတ်းၶဝ် ၶဝ်ႈထိုင်လႆႈ တီႈဢၼ်ႁၢင်ႈႁႅၼ်းတၢင်းၵိၼ်ယႅမ်ႉ၊ 

တီႈဢၼ်လဵင်ႉတၢင်းၵိၼ်လုၵ်ႈဢွၼ်ႇ၊ ဢွင်ႈတီႈဢၼ်လုၵ်ႈဢွၼ်ႇလဵၼ်ႈ လႄႈ  

တီႈဢွၵ်ႇၼမ်ႉ ၼၼ်ႉတႃႉ။

ၽဵဝ်ႈသိမ်းပၼ် ၶီႈတူဝ်သတ်း၊ ၶီႈလုၵ်ႈဢွၼ်ႇ ဢၼ်မီးၼႂ်းဝၢင်းႁိူၼ်းၼၼ်ႉ 

ၸွမ်းၽဵၼ်ႈၽဵၼ်ႈၵူႊဝၼ်းတႃႉ။

ၵႅတ်ႇၶႄပၼ် ၽေးၶဵၼ် တူဝ်သတ်းဢၼ်ၸၢင်ႊတေႃႉ တၢင်းပဵၼ်မႃး ၼင်ႇ ယုင်း၊ မႅင်းမူၼ်း၊ 

မႅင်းသၢတ်ႇ၊ ၼူ ၸိူဝ်းၼၼ်ႉ လူၺ်ႈၵၢၼ်တူမ်းႁူမ်ႇဝႆႉတၢင်းၵိၼ်ယႅမ်ႉ၊ ႁႂ်ႈၼမ်ႉလႆလႆႈလီလီ၊ 

ပႅတ်ႈယုပ်းယၢပ်း ၼႂ်းပုင်းဢၼ်ပႃးၽႃႁူမ်ႇ ဢမ်ႇၼၼ် ၼႂ်းလုၵ်းဢၼ်ႁေႉတပ်ႉဝႆႉၼၼ်ႉ 

ၸွမ်းပၵ်းၸွမ်းပိူင်တႃႉ။

ဢွင်ႈတီႈဢၼ်ပဵၼ်ပိူင်လူင်၊ ၼင်ႇ - ထၢင်ၽၢႆႈ၊ ၶဵင်ႇသုၵ်ႈမိုဝ်း၊ 

ပိုၼ်ႉသိုင်ႇၾႆးၸိူဝ်းၼႆႉ ဢဝ်ၽွင်သၵ်ႉလႄႈ  ၼမ်ႉသုၵ်ႈလၢင်ႉမူတ်းသႂ်ပၼ်တႃႉ။ 

ႁႂ်ႈလုၵ်ႈဢွၼ်ႇၶဝ် လဵၼ်ႈတီႈဢၼ်ၸၢင်ႊႁဵတ်းလွင်ႈမူတ်းသႂ်ပၼ်လႆႈၸွမ်းၽဵၼ်ႈၽဵၼ်ႈလႄႈ 

တမ်းၸႂ်လႆႈၼၼ်ႉၵွၺ်းတႃႉ။

•

•

•

•

•

•

•

•

•

•

3။

4။

5။
တႃႇလူတ်းယွမ်းပႅတ်ႈတိုဝ်ႉတၢင်း ဢၼ်လုၵ်ႈဢွၼ်ႇ တေၵိၼ်ၺႃး ၶီႈလႄႈ 
ၶူဝ်းၶွင်ဝူၺ်ႇႁင်ႈ ဢၼ်မီးႁိမ်းႁွမ်းၸိူဝ်းၼၼ်ႉလႆႈၼႆႉ တိုဝ်းၵမ်ႊႁဵတ်းၸွမ်းၼင်ႇၶေႃႈပႃႈ
တႂ်ႈၼႆႉသေ ႁဵတ်းႁႂ်ႈႁိမ်းႁွမ်းသူ တိူဝ်းမီးလွင်ႈမူတ်းသႂ်တႃႉ။

တႃႇမုင်ႉႁေႃႁိူၼ်းလႄႈ  ႁိမ်းႁွမ်းၼႂ်းဝၢၼ်ႈမူတ်းသႂ်ၼႆႉ တိုဝ်းၵမ်ႊႁဵတ်းၸွမ်း 
ၶေႃႈပႃႈတႂ်ႈၼႆႉတႃႉ။

တႃႇမီးႁိမ်းႁွမ်း ဢၼ်မူတ်းသႂ် တႃႇလုၵ်ႈဢွၼ်ႇလဵၵ်ႉလႄႈ လုၵ်ႈဢွၼ်ႇတိုၵ်ႉၸင်ႇႁႃတႄႇပႆ
တၢင်းၶဝ်ၼၼ်ႉ တိုဝ်းၵမ်ႊႁဵတ်းၸွမ်း ၼင်ႇပႃႈတႂ်ႈၼႆႉတႃႉ

တႃႇယူင်ႉပိူင်ၵၢၼ်ပၼ်ၼမ်ႉ တိူဝ်းၶႅမ်ႉလီမႃးၼႆႉ တိုဝ်းၵမ်ႊႁဵတ်းၸွမ်း ၶေႃႈပႃႈတႂ်ႈၼႆႉတႃႉ။

ၵူၼ်းၵူႊၵေႃႉ ၸႂ်ႉတိုဝ်းပၼ် ထၢင်ၽၢႆႈဢၼ်မႅၼ်ႈငမ်ႇတင်းပၢႆးယူႇလီတႃႉ။

ပႅတ်ႈၶီႈ လူၺ်ႈလၢႆးတၢင်းဢၼ်တမ်းၸႂ်လႆႈ ၸွမ်းပၵ်းၸွမ်းပိူင်တႃႉ။

ၶီႈလုၵ်ႈဢွၼ်ႇၼႆႉ ပႅတ်ႈလူင်းၼႂ်းထၢင်ၽၢႆႈ ၸွမ်းပၵ်းၸွမ်းပိူင်တႃႉ။

ဢဝ်ၶီႈပႅတ်ႈလူင်းၼႂ်းထၢင်ၽၢႆႈ ၸွမ်းပၵ်းၸွမ်းပိူင်သေ ၽႅၼ်ႇလွင်ယဵဝ်ႈလုၵ်ႈဢွၼ်ႇၵေႃႈ 

သုၵ်ႈသၵ်ႉပၼ် လူၺ်ႈလၢႆးဢၼ်ႁူမ်ႇလူမ်ႈတမ်းၸႂ်ပၼ်တႃႉ။

တႃႇဢဝ်ၶီႈလုၵ်ႈဢွၼ်ႇပႅတ်ႈလူင်း ၼႂ်းထၢင်လႆႈၸွမ်းပၵ်းၸွမ်းပိူင်ၼႆႉ ၸႂ်ႉတိုဝ်းပၼ် ၵွၵ်းၶီႈ၊ 

ၵွၵ်းယဵဝ်ႈလုၵ်ႈဢွၼ်ႇတႃႉ။

ႁဵတ်းပၼ်ထၢင်ၽၢႆႈ ဢၼ်သၢင်ႇတေႃႇတႃႇ လုၵ်ႈဢွၼ်ႇၶဝ်ၶိုၼ်ႈငၢႆႈၼၼ်ႉတႃႉ။

ႁၢင်ႈတၢပ်ႈ ယူင်ႉပိူင်တေႃႇၼမ်ႉ လီလီတႃႉ။ ၼင်ႇ - ယူင်ႉပိူင်လွတ်ႇၼမ်ႉ၊ ႁူဝ်လွတ်ႇၼမ်ႉ၊ 

ၼမ်ႉမေႃႇ ဢၼ်ၵႅတ်ႇဝႆႉၶႄဝႆႉ၊ ၼမ်ႉၸိုမ်းလႄႈ  ၼမ်ႉၾူၼ် ဢၼ်ၵႅတ်ႇဝႆႉႁေႉဝႆႉ၊

တေႃႉဢဝ်တၵ်းဢဝ်ၼမ်ႉမႃး တေႃႇပေႃးထိုင် ဢွင်ႈတီႈဢၼ်တေၸႂ်ႉတိုဝ်းၼၼ်ႉ လူၺ်ႈ

လၢႆးတၢင်းဢၼ်ႁူမ်ႇလူမ်ႈတမ်းၸႂ်လႆႈၼၼ်ႉတႃႉ။

ၸႅတ်ႈထွင်ပၼ်ၼမ်ႉ၊ ၶႃႊမႅင်းပၼ်ၼမ်ႉတႃႉ။

ထိင်းသိမ်းလႄႈၸႂ်ႉတိုဝ်းၼမ်ႉပၼ် လူၺ်ႈလၢႆးတၢင်းဢၼ်ႁူမ်ႇလူမ်ႈတမ်းၸႂ်လႆႈၼၼ်ႉတႃႉ။

•

•

•

•

•

•

•

•

•

•

6။



ၽူႈႁဵတ်းဢွၵ်ႇပိုၼ်ႊၽႄ

ၽူႈၵမ်ႉထႅမ်


